
ЯНГИ ЭНЕРГЕТИКА ТАРМОҚЛАРИ
Энергетика масаласи мамлакат 

ривожланишида стратегик 
аҳамиятга эга йўналишдир. 

Глобал чақириқлар, хусусан, 
иқлим ўзгариши ва иқтисодий 

беқарорлик шароитида 
Ўзбекистон ўз ресурсларини 

фаол ривожлантириши, 
инновациялар жалб этиши ва 

барқарор келажакка сармоя 
киритишни таъминлаши 

лозим.

Ўзбекистоннинг 2030 йилгача ва ун-
дан кейинги давр учун энергетика сиёса-
тининг асосий мақсади иқтисодий ўсиш 
учун барқарор энергия таъминотига эга 
бўлиш ва аҳолининг яшаш фаровонлиги-
ни оширишдан иборат. Бунга соҳада мав-
жуд ишлаб чиқариш ҳамда илмий-техник 
салоҳиятдан самарали ва унумли фойда-
ланиш орқали эришилади.

Сўнгги йилларда мамлакатимизда ялпи 
ички маҳсулотнинг барқарор ўсиши куза-
тилмоқда. Яқин келажакда ЯИМнинг йил-
лик 5-6 фоиз атрофида ўсиш тенденция си 
сақланиб қолиши кутиляпти. Бу янги йи-
рик ишлаб чиқариш қувватлари яратиш, 
кичик ва ўрта бизнес ҳамда якка тартибда-
ги тадбиркорликни ривожлантириш, шу-
нингдек, транспорт инфратузилмасини 
такомиллаштириш чора-тадбирлари билан 
боғлиқ. Бундан ташқари, жараёнлар ишлаб 
чиқариш соҳасида энергия истеъмоли-
нинг мос равишда ўсишини талаб қилади.  

Шу билан бирга, аҳоли сони ва даромадла-
ри барқарор ўсиб бориши натижасида маи-
ший секторда ҳам энергияга эҳтиёж ошиб 
боради.

Айни пайтда Ўзбекистонда электр 
энергия сининг асосий қисми табиий газ-
да ишловчи иссиқлик электр станцияла-
рида ишлаб чиқарилмоқда. Бу эса угле-
водород ресурсларига боғлиқликка олиб 
келяпти. Аммо мамлакатда қайта тикла-
нувчи энергия манбалари ва атом энер-
гетикаси соҳасида катта салоҳият мав-
жуд. Ушбу йўналишлардаги лойиҳалар 
энергетика балансини диверсификация 

қилиш ҳамда энергетик хавфсизликни 
таъминлаш имконини беради.

Узоқ истиқболда қазилма бойликлардан 
фойдаланиш инсоният, сайёра ва глобал 
иқтисодиёт учун боши берк кўча ҳисобла-
нади. Қайта тикланувчи энергия манбала-
рига, шу билан бирга, атом энергетикасига 
тез ва самарали ўтиш энергетик хавфсиз-
ликни таъминлаш, аҳоли ва иқтисодиёт 
тармоқларининг энергия ресурсларига та-
лабини қондиришнинг ягона йўлидир.

Жаҳон энергетикасини таҳлил қилувчи 
мутахассислар “энергетик ўтиш” атамаси-
ни тўртта асосий тренд билан боғлайди. 

Булар номарказлаштириш — қуёш ва ша-
мол энергиясига асосланган, мослашувчан 
энергетика; интеллектуаллаштириш —  
ўз-ўзини тикловчи, автоматлаштирил-
ган энергия тизимлари; рақамлашти-
риш — энергетика, автоматлаштириш 
ва иқтисодиётнинг ўзаро алоқадорлиги;  
декар бонизациялар — иссиқхона газлари 
чиқиндиларини камайтириш. 

Ушбу трендлар бир-бири билан узвий 
боғлиқ ва бир йўналишдаги ўзгаришлар 
бош қаларига ҳам жиддий таъсир кўрсатади.2

“БИРЛАШИШ НУҚТАСИ”
Очиқ ва шаффОф ахбОрОт 

жамияти сари 
қадамлар

МАҲАЛЛА БАНКИРИ
ҳар бир оиладаГи ғоя ва ташаббусларни 

қЎллаб-қувватловчи институтГа 
айланмоқда 

маҳалла банкири. бу атама кундалик ҳаётимизга кириб келганига 
кўп бўлгани йўқ. аммо янги тизим аҳоли муаммоларини ўрганиб, 
ҳал қилиш, бандлигини таъминлаш, фаровонлигини ошириш, ғоя 
ва ташаббусларни юзага чиқаришда қўл келмоқда.

Президентимиз ташаббуси билан йўл-
га қўйилган “Маҳалла банкири” лойиҳаси 
ҳудудларда иқтисодий фаолликни оши-
ришнинг янги босқичини бошлаб берди. 
Энди ҳар бир маҳалланинг имконияти 
чуқур ўрганилиб, қайси бизнес қаерда 
ривожлана олиши ойдинлашди. Маҳалла 

банкири ва ёрдамчиси фуқаролар билан 
бирма-бир гаплашиб, уларнинг лойиҳаси-
ни ғояга, бизнес режага айлантирувчи, ке-
рак бўлса, елкама-елка туриб, амалга оши-
рувчи масъул вакил сифатида шаклланди.

ªЗБЕКИСТОН ПРЕЗИДЕНТИ АМАЛИЙ 
ТАШРИФ БИЛАН РОССИЯГА БОРАДИ

Ташриф дастурига мувофиқ, дав-
латимиз раҳбари Иккинчи жаҳон 
урушидаги Ғалабанинг 80 йиллигига 
бағишланган тантанали тадбирларда 

иштирок этади ҳамда қатор икки томон-
лама учрашувлар ўтказади.

     
 ЎзА

Ўзбекистон республикаси Президенти 
шавкат мирзиёев россия Федерацияси Президенти 

владимир Путиннинг таклифига биноан 
8-9 май кунлари амалий ташриф билан 

москва шаҳрида бўлади.

СО¡ЛИ¯НИ СА¯ЛАШ ТИЗИМИДА А²ОЛИНИНГ ТИББИЙ 
МАДАНИЯТИНИ ОШИРИШ, СИФАТЛИ ХИЗМАТ КªРСАТИШ 

ОР¯АЛИ ОДАМЛАРНИ РОЗИ ¯ИЛИШГА ЭЪТИБОР ¯АРАТИЛАДИ
Президент шавкат мирзиёев раислигида 7 май куни тиббиётнинг бирламчи бўғини 
ва ихтисослашган муассасаларда хизматлар сифатини ошириш, дори истеъмолини 

тартибга солиш ҳамда тиббий таълимни такомиллаштириш бўйича устувор 
вазифалар юзасидан видеоселектор йиғилиши ўтказилди.

2025 йил – атроф-муҳитни асраш ва “яшил иқтисодиёт” йили

давлат иқтисОдиётининг устуни бўлади

Давоми 4-бетда

ЯҚИНДА АНДИЖОН, 
КЕЙИН ХОРАЗМ... 

мамлакатимиз аэрОпОртлари 
янгиланаётгани ҳақида мулОҳазалар

мамлакат тараққиёти ва эл-юрт фаровонлиги учун хизмат 
қиладиган ҳар қандай соҳа, ҳар бир касб эгалари эътироф 
ва ҳурмат, ҳавас ҳамда улуғланишга муносибдир. Хусусан, 
миллий иқтисодиёт ривожини транспортсиз тасаввур этиб 
бўлмайди. транспорт инфратузилмаси сифати унинг жаҳон 
миқёсидаги  рақобатбардошлиги даражасини, сифатли хизмат 
кўрсатиш кўлами кенгайиши эса жамиятнинг қанчалик 
ривожланиб бораётганини кўрсатади. транспорт тармоқлари 
орасида фуқаро авиациясининг алоҳида ўрни бор.  

Мазкур соҳа савдо-сотиқ, туризм, 
бизнес, илмий тадқиқот юритиш каби 
йўналишларни жадал ривожлантиришга 
ҳам катта ёрдам кўрсатадиган устувор 
тармоқлардан бири саналади. Тартибли, 
оқилона йўлга қўйилган ҳаво йўллари 

хизмати эса бир пайтнинг ўзида мам-
лакат иқтисодиёти, сиёсати, ижтимоий 
ҳаёт барқарорлигини сақлашда муҳим 
аҳамиятга эга.  

 Фу³аро авиацияси 

Ислоµот одимлари

Сўнгги 7 йилда соғлиқни сақлаш 
соҳасига ажратилаётган маблағ 6 карра 
оширилди. Ҳудудлардаги шифохоналар 
моддий-техник жиҳатдан янгиланди. Ил-
гари фақат пойтахтда бажарилган 400 
дан ортиқ юқори технологик амалиётни 
вилоят ва туманларда ўтказишга эришил-
ди. Маҳалладаги бирламчи бўғин билан 
ихтисослашган хизматларни боғлайдиган 
тизим йўлга қўйилди.

Юртимизда ҳар ўн минг аҳолига 29 на-
фар шифокор тўғри келади. Бу кўрсаткич 
АҚШ, Буюк Британия, Финляндиядаги 
билан бир хил, Туркия ва Канададагидан 
эса кўп. Лекин бизда иш самарадорлиги, 
даволаш сифати яхши эмас.

Масалан, маҳаллада бирламчи бўғин 
тўғри ишламагани сабабли туманларда 
касалланиш ва уларнинг оғир асоратлари 
камаймаяпти. Юқумли бўлмаган касал-
ликлар мамлакатимиз иқтисодиётига ҳар 
йили 1 миллиард доллар атрофида зарар 
келтиряпти.

Тез тиббий ёрдамдаги жами чақи-
рувларнинг тўртдан бири сурункали ка-
саллиги бор беморларга тўғри келяпти. 
Баъзи жойларда тез ёрдам худди поли  - 
к линикадек бўлиб қолган. Вилоят ва 
туман шифохоналарида ходимлар сони, 
ўринлар, маблағлар тўғри тақсимланма-
ган.

Тиббий суғурта тизимини жорий қи-
лиш йилдан-йилга сурилиб келяпти. Нав-
бат ва хизматларни рақамлаштириш ҳам 
тўлиқ ишга туширилгани йўқ.

Бу ишларда сусткашликка йўл қўйгани 
учун соғлиқни сақлаш вазирининг икки 
ўринбосари вазифасидан озод қилинди, 
яна бирига огоҳлантириш берилди.

Йиғилишда соҳанинг бирламчи бўғи-
нини яхшилаш, касалликларнинг олдини 
олиш, тиббиёт ходимларининг билимини 
ва даволаш сифатини ошириш масалалари 
муҳокама қилинди. Аҳоли қамрови, касал-
ликлар таҳлили ва мурожаатлар туридан 
келиб чиқиб, янгича иш тартиби белги-
ланди.

Аввало, бирламчи бўғин ислоҳ қили-
ниб, тиббиёт бригадаси ҳамда унга бирик-
тирилган аҳоли ўртасида икки томонлама 
шартнома тузилади. Энди аҳоли оилавий 
шифокорни эркин танлайди, бу жараёнга 
хусусий шифокорлар ҳам жалб этилади.

Тиббий ёрдамнинг кафолатланган па-
кети тасдиқланади ҳамда пакет доирасида 
тиббий хизмат ва дори воситалари тўлиқ 
бюджетдан қопланади.

Бирламчи бўғинда барча шифокор ва 
ҳамширалар фақат тўлиқ ставкада ишлай-
ди. Поликлиникада акушер-гинекологлар 
сони 2 баробар кўпайтирилади. Ҳар 3 
минг нафар бола учун биттадан педиатр 
штати янгидан қўшилади.

Туманлардаги шифокорлик пунктла-
ри ва оилавий поликлиникалар фаолияти 
қамров жиҳатидан мақбуллаштирилади. 
Марказий поликлиника эса туман шифо-
хонасининг маслаҳат-диагностика бўли-
мига айлантирилади. Барча тор соҳа мута-
хассислари шу ерда фаолият юритади.

Бу поликлиникаларда оилавий шифо-
корнинг базавий ойлик маоши 500 доллар, 
ҳамшираники 300 доллар эквиваленти 
миқдорида бўлади. Улар малака серти-
фикати олса, яна шунча устама тўланади. 
Агар улар маҳаллада юриб, сурункали 
беморларни касаллик билан яшаш ва уни 
бошқаришга ўргатса, онкология, диабет, 
инсульт, инфаркт каби хасталикларни эрта 
аниқлаб, оғир асоратларнинг олдини олса, 
маоши янада ошади. Яъни оилавий шифо-
корлар 1,5 минг доллар, ҳамширалар эса 
600-800 доллар эквивалентида ойлик ола-
диган тизим яратилади.

Мазкур тизим бу йил 15 та туман ва 
шаҳарда, келгуси йилдан Самарқанд ви-
лоятининг барча ҳудудларида синовдан 
ўтказилади.

Шу билан бирга, оилавий шифокор ва 
ҳамшираларнинг масъулияти ҳам ошири-
лади. Маҳаллада инфаркт, инсульт, оналар 
ва болаларнинг эрта ўлими, сурункали ка-
саллик туфайли орттирилган ногиронлик 
бўлса, фавқулодда ҳолат ҳисобланади.

Ногиронликни белгилашда шифокор-
лик-маслаҳат комиссиялари деган кор-
рупцион тизимдан тўлиқ воз кечилади. Бу 
оилавий шифокор расмийлаштирган ҳуж-
жат асосида тиббий-ижтимоий экспертиза 
комиссияси томонидан белгиланади.

Соҳа мутасаддилари ва вилоят ҳоким-
ларига “Тиббиётда 90 кунлик ўзгаришлар” 
дастури асосида шифо масканларида ку-
тиш жойлари ҳамда йўлакларни тартибга 
келтириш, тозалик ва маданиятни оши-
риш топшириғи берилди. Таълим ва барча 
ижтимоий муассасаларда “Тоза қўллар” 
дастури татбиқ этилиб, санитар-гигиена 
шароити яхшиланиши айтилди.

Йиғилишда ихтисослашган тиббий 
хизматлар масаласи ҳам таҳлил қилинди.

Республика тиббиёт марказларида бюд-
жет ҳисобидан фақат юқори технологияли 
мураккаб амалиётлар ўтказилиши белги-
ланди.

Электрон йўлланма бериш ва тақсим-
лаш тизими ҳам тубдан ўзгаради. Унга 
киритилган касалликлар рўйхати ва ягона 
базавий нархи тасдиқланади.

Беморга республика даражасида да-
воланиш учун берилган йўлланма ягона 
электрон майдончага жойлаштирилиб, 
уни барча давлат ва хусусий клиникалар 
кўриб туради. Уларнинг таклифлари асо-
сида бемор ўзига энг маъқул шифохонани 
танлайди.

Энг оғриқли муаммо — болалар онко-
гематологияси. Афсуски, юртимизда бун-
дай касалликларнинг 75 фоизи сўнгги 
босқичларда аниқланяпти. Шу боис, худ-
ди онкологияда бўлгани каби, болалар са-
ратонига қарши курашиш бўйича ҳам беш 
йиллик дастур ишлаб чиқилади. Бунга ка-
мида 110 миллион доллар йўналтирилади.

Дори истеъмолини тартибга солиш 
жуда долзарб масала. Ривожланган дав-
латлар далилларга асосланган тиббиётга 
таяниб, кенг миқёсда ўтказилган клиник 
тадқиқотлар орқали самарадорлиги ва 
хавфсизлиги аниқ дорилардан фойдалана-
ди. Юртимизда самарадорлиги исботлан-

маган дориларнинг импортдаги улуши 42 
фоиз. Шифокорлар уларни ҳамон тавсия 
этаётгани сабабли аҳоли истеъмол қил-
моқда.

Шу боис, соғлиқни сақлаш вазирига 
халқаро манбаларда самарасиз ёки сама-
раси ўрганилмаган деб топилган восита-
ларни клиник протоколлардан чиқариш 
вазифаси қўйилди.

Барча тиббиёт муассасалари, биринчи 
навбатда, болалар шифохоналарида анти-
биотикларни асосли қўллаш бўйича таф-
тиш ўтказиш топшириғи берилди.

Йиғилишда соҳадаги таълим сифатига 
ҳам алоҳида эътибор қаратилди.

Сўнгги етти йилда тиббиёт йўналишла-
рига қабул кўпайиб, йилига 25 минг та-
лаба ўқишга киряпти. Уларнинг 40 фоизи 
хусусий олийгоҳларда ўқимоқда. Лекин бу 
соҳада билим ва кўникмаларни баҳоловчи 
шаффоф тизим мавжуд эмас.

Шу боис, энди тиббиёт олийгоҳлари ва 
техникум битирувчиларининг замонавий 
диагностика ва даволаш усулларини ўз-
лаштириши шаффоф тизим асосида алоҳида 
баҳоланади. Бунинг учун Тиббиёт соҳасини 
баҳолаш миллий маркази ташкил қилинади. 
Бу тизим ҳозирда ишлаётган шифокор ва 
ҳамшираларга ҳам татбиқ этилади.

Давлат ва хусусий клиникалар эса 
 аккредитациядан ўтади. Тиббиёт ходим-
лари малакасини ошириш вазифаси давлат 
ва хусусий тиббиёт олийгоҳлари, ихтисос-
лашган марказлар ва вилоят муассасала-
рига берилади.

Соҳада дуал таълимни тўлиқ жорий қи-
лиш, мавжуд клиникаларни уларнинг та-
сарруфига ўтказиб, олийгоҳларга молия-
вий мустақиллик бериш зарурлиги қайд 
этилди.

Умуман, мутасаддиларга тиббиёт тизи-
мида маблағларни тўғри сарфлаш, рақам-
лаштириш ва суғуртани жорий этиш, 
тартиб-интизом ўрнатиб, одамларни рози 
қилиш бўйича топшириқлар берилди.

ЎзА

Давлатимиз раҳбари Коррупцияга қар-
ши курашиш миллий кенгашининг жорий 
йил 5 мартда ўтказилган йиғилишида юр-
тимизда коррупциядан холи муҳит яратиш 
бўйича қилинган ишларга баҳо берди.

Йиғилишда белгиланган устувор ва-
зифалар ижросини таъминлаш, корруп-
цияга қарши курашишга жамоатчилик, 
парламент ва фуқаролик жамияти инсти-
тутларини кенг сафарбар этиш, шунинг-
дек, давлат органлари ва ташкилотларида 
“ҳалоллик вакцинаси” тамойили асоси-
да коррупцияга муросасиз муносабатни 
шакллантириш мақсадида жорий йил 21 
апрелда Президентимиз иккита муҳим 
ҳужжатни имзолади.

Уларда коррупцияга қарши курашиш 
тизимини янада такомиллаштириш, бун-
дай ҳолатларни барвақт аниқлаш ҳамда 
олдини олишга қаратилган муҳим вазифа-
лар белгиланган. Хусусан, “Коррупцияга 
қарши курашиш тизимини янада такомил-
лаштириш бўйича белгиланган устувор 
вазифалар ижросини самарали ташкил 
этишга доир чора-тадбирлар тўғрисида”ги 
фармон кескин ва таъсирчан ҳуқуқий ме-
ханизмлар назарда тутилгани билан аҳа-
миятлидир.

Ҳар йили ҳудудлар кесимида корруп-
циянинг олдини олиш, унга қарши кура-
шиш, шу жумладан, маиший коррупция-
га барҳам бериш, коррупцияга нисбатан 
муросасизлик муҳитини шакллантириш 
бўйи ча “йўл харита”си тасдиқланади, 
ижроси назоратга олинади.

— Олий Мажлис палаталари олдига 
ҳам бу борада қатор вазифалар қўйилди, —  
дей ди Олий Мажлис Сенати аъзоси Зумрад 
Бекатова. — Хусусан, ҳар йили бюджет-
дан энг кўп маблағ оладиган учта вазир-
лик ва идорадаги коррупциявий омиллар 
аниқланиб, уларни бартараф этиш бўйича 
таклифлар киритилади. Вазир ва ҳокимлар 
лавозимига номзодлар кўриб чиқилаётган-
да улар томонидан коррупциянинг олдини 
олиш бўйича аниқ режа ҳимоя қилиниши-
га оид тартибни белгиловчи қонун ҳуж-
жатлари қабул қилинади.

Шунингдек, масъул идоралар вакил-
ларидан иборат ишчи гуруҳлар тузилади. 
Улар “жиноятчиликка қарши курашиш 
ҳафталиги” давомида ҳар ойнинг 1-5 са-
насида режа асосида “қизил” тоифада-
ги маҳаллаларга бориб, жиноятларнинг 
келиб чиқиш сабаблари таҳлили билан 
шуғулланади.

Энди янги тартиб жорий этилади. Бун-
да вазир ўзининг дастури билан бирга кор-
рупцияга қарши курашиш бўйича аниқ ре-
жасини нафақат тақдим этади, балки уни 

бевосита ҳимоя қилади. Худди шундай 
ҳокимлар ҳам жойларда ушбу амалиётни 
амалга оширади.

Фармонда иқтисодиётда коррупция-
вий омилларнинг олдини олиш бўйича 
чора-тадбирлар белгиланди. Унга кўра, 
давлат харидида сотиб олинадиган товар 
ва хизматлар нархи ҳамда унинг ўртача 
бозор нархи ўртасидаги тафовутнинг энг 
кўп йўл қўйиладиган чегарасидан четга 
чиққан ҳолда харидларни амалга ошир-
ган мансабдор шахслар жавобгарликка 
тортилади. 2025 йил 1 июлдан йирик 
инвестиция лойиҳаларида коррупцияга 
қарши халқаро стандартлар ҳамда йирик 
аукцион шартларини рақобатбардошлик 
экспертизасидан ўтказиш тартиби йўлга 
қўйилади.

“Шаффоф қурилиш” миллий ахборот 
тизими қамрови кенгайтирилиб, босқичма- 
босқич халқаро ташкилотлар иштирокида-
ги лойиҳаларга жорий қилинади.

— Фармон билан прокуратура органла-
ри ўз фаолиятини амалга оширишда кор-
рупциявий омилларни аниқлаш ва уларни 
бартараф этиш билан боғлиқ таҳлилий 
фао лиятга алоҳида урғу бериши белгилан-
ди, — дейди Бош прокуратура бошқарма 
прокурори Зафаржон Қўчқоров. — Бунда 
Бош прокуратура таркибида коррупциявий 
омилларни таҳлил этиш бўйича алоҳида 
бўлим ташкил этилади. Шунингдек, бу бо-
радаги қонунларнинг аниқ ва бир хил ижро 
этилишини назорат қилиш ҳамда корруп-
циявий ҳуқуқбузарликлар содир этилишига 
имкон берувчи ҳолатларнинг олдини қонун 
ижодкорлиги босқичида олиш мақсадида 
прокуратура органларига меъёрий-ҳуқуқий 
ҳужжатларни коррупция га қарши экспер-
тизадан ўтказиш ваколатини бериш назарда 
тутилмоқда.

2025 йил якунига қадар халқаро тен-
дер объектлари бўйича субпудратчиларни 
“Шаффоф қурилиш” тизими орқали жалб 

қилиш, қиймати 2 миллион АҚШ доллари-
гача бўлган, халқаро молия ташкилотлари 
ҳисобидан молиялаштириладиган маҳал-
лий тендерларни “Шаффоф қурилиш” 
тизимидан ўтказиш ҳамда халқаро тендер-
лар бўйича жалб қилинган чет эл пудрат 
ташкилотлари шартнома қийматининг ка-
мида 60 фоизини ўз кучи билан бажариши 
тартиби жорий этилади.

2026 йил 1 январга қадар вазирлик ва 
идоралар, маҳаллий ҳокимликлар томони-
дан кўрсатиладиган барча давлат хизмат-
ларини туман (шаҳар) кесимида аҳолининг 
ўзи баҳолайдиган тизим йўлга қўйилади. 
Бунда аҳоли томонидан “қониқарсиз” деб 
баҳоланган давлат хизматларини кўрса-
тувчи вазирлик, идора раҳбарлари ҳамда 
туман (шаҳар) ҳокимларининг шахсий жа-
вобгарлиги белгиланади.

— Шу билан бирга, бюрократик тў-
сиқларнинг олдини олиш мақсадида 
алоҳида платформа жорий этилади, — 
дей ди Коррупцияга қарши курашиш 
агентлиги масъул ходими Мироншоҳ  
Расулов. — Ушбу платформада фуқаролар-
ни энг кўп қийнаб келаётган масалалар-
нинг ечим ва таклифлари бериб борилади. 
Асосийси, мамлакатимизнинг исталган 
ҳудудидан мобил илова орқали бу плат-
формага кириш имконияти яратилади.

Коррупцияга қарши курашиш самара-
дорлигини ошириш учун йил якунига қа-
дар 21 та меъёрий-ҳуқуқий ҳужжат чиқа-
рилади. Уларнинг ижросини таъминлаш 
учун вазирлик ва идоралар раҳбарлари-
нинг шахсий жавобгарлиги белгиланди.

Президентимизнинг “Давлат органлари 
ва ташкилотларининг коррупцияга қарши 
ички назорат бўлинмалари мустақилли-
гини таъминлаш ҳамда фаолияти сама-
радорлигини ошириш чора-тадбирлари 
тўғрисида”ги қарорида давлат хизматига 
профессионал ва фидойи кадрларни тан-
лаш борасидаги устувор вазифалар белги-
ланган. 

Қарорга мувофиқ, давлат органлари ва 
ташкилотларининг коррупцияга қарши 
ички назорат бўлинмалари ўз фаолиятида 
бевосита ташкилотнинг биринчи раҳбари-
га, устав фондида давлат улуши 50 фоиз 
ва ундан ортиқ бўлган хўжалик жамиятла-
рида эса кузатув кенгашига бўйсунади ва 
унинг олдида ҳисобдор бўлади.

— Бу бўлинмалар коррупция ҳолатла-
рини барвақт аниқлаш, олдини олиш ва 
унга имкон берувчи сабаб ва шароитларни 
бартараф этишга масъулдир, — дейди Ад-
лия вазирлиги бошқарма бошлиғи ўринбо-
сари Дилмурод Ражабов. — Бундан ташқа-
ри, давлат хизматларини кўрсатишда 
коррупциявий омилларни бартараф этиш, 
маиший коррупциянинг олдини олиш, 
рақамлаштириш, бюрократик тўсиқларни 
камайтириш борасида таклифлар ишлаб 
чиқади. Энг муҳими, идоравий ҳужжат-
ларни коррупцияга қарши курашиш бў-
йича экспертизадан ўтказиш ва якунлари 
бўйича аниқланган коррупциявий омил-
ларни бекор қилиш бўйича таклифлар ки-
ритади.

Давлат органлари ва ташкилотлари 
ҳудудий бўлинмалари ҳамда таркибий 
ташкилотларининг коррупцияга қарши 
ички назорат бўлинмалари раҳбарлари ва 

 ходимлари республика даражасидаги дав-
лат органлари ва ташкилотларининг би-
ринчи раҳбарлари томонидан тайинлана-
ди ҳамда фаолияти мувофиқлаштирилади.

2027 йил 1 январгача Коррупцияга қар-
ши ички назорат тизими самарадорлиги-
ни ошириш бўйича ҳуқуқий эксперимент 
жорий этилади. Унга мувофиқ, Соғлиқни 
сақлаш, Қурилиш ва уй-жой коммунал хў-
жалиги, Сув хўжалиги вазирликлари, “Ўз-
бекнефтгаз” АЖ ҳамда “Ўзсувтаъминот” 
АЖнинг коррупцияга қарши ички назорат 
бўлинмалари раҳбари лавозимига Корруп-
цияга қарши курашиш агентлиги ходимла-
ри тайинланади.

Коррупцияга қарши курашиш агент-
лиги ҳуқуқий экспериментнинг натижа-
ларини таҳлил қилиш асосида 2027 йил 
1 январга қадар ушбу тизимни бошқа 
давлат органлари ва ташкилотларига ҳам 
татбиқ этиш юзасидан асослантирилган 
таклифлар тайёрлайди.

— Мазкур экспериментда қатор янги 
тажрибалар жорий этилади, — дейди Кор-
рупцияга қарши курашиш агентлиги бош 
инспектори Сардоржон Маманов. — Хусу-
сан, айнан эксперимент даврида юқорида 
санаб ўтилган бешта ташкилотнинг кор-
рупцияга қарши ички назорат бўлинмаси 
ходимлари тўлиқ таркибда агентлигимиз 
бўйсунувига ўтказилади. Улар фаолияти-
нинг ҳуқуқий эксперимент давомидаги энг 
муҳим самарадорлик кўрсаткичлари (KPI) 
белгиланади.

Ҳуқуқий ҳужжатларда кўзда тутилган 
чора-тадбирлар амалга оширилиши на-
тижасида жамиятда барқарорлик муҳити 
мустаҳкамланади ва одамларнинг рози-
лиги ортади. Аҳоли, айниқса, ёшларнинг 
ҳуқуқий онги юксалиб, коррупцияга қар-
ши курашишга дахлдорлиги ошади. 

Лутфулла СУВоНоВ,
“Янги Ўзбекистон” мухбири

Бағдод туманидаги “Пахтаобод”, “Саманда-
рак”, “Саховат” ва “Майлабой” маҳалла фуқа-
ролар йиғинларида маҳалла банкири сифати-
да иш бошлаган Муродулло Эргашев билими 
ва ташкилотчилик қобилияти билан кўпнинг 
корига ярамоқда. У одамлар билан тез тил то-
пишди, ўзаро ҳамжиҳат бўлиб ишлай бошлади. 
Қисқа муддатда уларнинг яқин маслакдоши, 
молиявий кўмакчисига айланди.

Маҳалла банкири ишни ҳудудларни ўрга-
ниб, белгиланган кўрсаткичлар бўйича кам-
бағал оилалар, ишсизлар рўйхатини шакллан-
тиришдан бошлади. Аҳоли билан учрашувлар 
ўтказиб, одамларни тадбиркорликка жалб қи-
лиш, ғоя ва ташаббусларини бизнес лойиҳага 
айлантириш, маҳсулот ҳамда хизматларига 
бозор топишга кўмаклашмоқда. Ташаббускор 
фуқаролар билан ҳамкорликда дастлабки биз-
нес лойиҳаларини йўлга қўйишда ҳар жиҳат-
дан кўмаклашиб, қўллаб-қувватлаяпти.

Энди одамлар бирор лойиҳани амалга 
ошириш учун кредит олмоқчи бўлса, ав-
валгидек банк муассасаларига боришига 
зарурат йўқ. Маҳалла банкирига мурожаат 
қилишнинг ўзи етарли. Лойиҳа ҳақида ўй-
ламаган тақдирда ҳам маҳалла банкирлари 
ўзи хонадонларга кириб бориб, таклиф ва 
маслаҳатини беради. Чунки улар ўзига би-
риктирилган маҳаллалардаги ҳар бир хона-
дон билан алоҳида ишлайди. Бу вазифалар 
биргина маҳалла банкирининг зиммасида 
эмас. Унга кўмаклашадиган ёрдамчи агент 
ҳам бор. У маҳалладаги ҳар бир хонадон-
ни яхши биладиган, аҳоли орасида банк 
хизматларини оммалаштириш, молиявий 
саводхонлигини ошириш, одамлар ва тад-
биркорлик субъектларини банк хизматлари-
га қизиқтириш орқали тадбиркорлик фао-
лиятини бошлаш ва кенгайтириш бўйича 
маҳалла банкирига яқиндан кўмаклашиб 
келмоқда. Оилаларга камида 3 тадан истиқ-
болли лойиҳа пакети тақдим этиляпти.

— Ҳар бир маҳаллада 10 тадан жами 40 та  
мик ролойиҳани қўллаб-қувватлаш учун 1,5 
миллиард сўмлик имтиёзли кредит ажратилиши 
кўзда тутилган, — дейди маҳалла банкири. — 
Шу кунга қадар Сайхунобод тажрибаси асосида 
40 мижозга 800 миллион сўмлик  микролойиҳалар 

ва лойиҳа пакетлари молиялаштирилиб, 80 ки-
шининг бандлиги таъминланди. Уйчи тажриба-
си бўйича 90 тадбиркорни қамраб олиш орқали 
180 та доимий иш ўрни очиш режалаштирил-
ган. Муҳими, бу йўналишда ишлаш истагидаги 
ташаб бускорлар кўп. Уларга озгина эътибор, 
рағбат бўлса, бас. Жойларда “Бир маҳалла — бир 
маҳсулот” тамойили асосида маҳсулот етишти-
риш йўналишидаги лойиҳаларни қўллаб-қувват-
лаяпмиз. Чунки ҳар бир маҳалланинг ўзига хос 
иш услуби, ўсиш нуқтаси бор. Масалан, Саман-
дарак маҳалласида томорқачилик, Пахтаободда 
мебель ишлаб чиқариш ва хизмат кўрсатиш тар-
моқлари ривожланган. Фаолиятимиз давомида 
бу борадаги ишлар салмоғини янада ошириб, 
ташаб бускорларга амалий кўмак беряпмиз.

“Пахтаобод” маҳалла фуқаролар йиғинида 
яшаётган Отабек Шерматовга “Маҳалла ло-
йиҳаси” дастури доирасида 50 миллион сўмлик 
кредит ажратилди. Бунинг ҳисобига хўжаликда 
чорвачилик йўналишида тадбиркорлик йўлга 
қўйилиб, хонадоннинг 2 аъзоси иш билан таъ-
минланди.

— Маҳалла банкирларининг иши ортиқча 
оворагарчиликларга барҳам берди, — дейди 
“Майлавой” маҳалла фуқаролар йиғинида яшов-
чи Рустамжон Азаматов. — Новвойлик қиламан, 
аммо тадбиркорлик йўналишида мустақил фао-
лият юритиш, кредит олиш, бизнес лойиҳалар 
ишлаб чиқишда бирмунча қийинчилик ва тушун-
мовчиликларга дуч келаётганим учун бу ишни 
бошлашга журъат топа олмаётгандим. Маҳалла 
банкири бу борадаги ишларга маслаҳат бериб, 
керакли йўл-йўриқ кўрсатди. Новвойлик йўна-
лишида тадбиркорлик фаолиятимни йўлга қў-
йиш учун 15,5 миллион сўмлик имтиёзли кредит 
олишимга кўмаклашди. Натижада 2 та янги иш 
ўрни очдим. Оилам фаровонлиги учун қўшимча 
даромад топиш имкониятига эга бўлдим.

“Самандарак” маҳалла фуқаролар йиғи-
нида 1030 та хонадон бор. Аксарият одамлар 
томорқасида ловия етиштиради. Бу иш ри-
вожлантирилиб, томорқадан 2-3 марта ҳосил 
олиш чораси кўрилди. Томорқалардан сама-
рали фойдаланиш, маҳсулот етиштиришдан 
сотиб олишгача бўлган жараённинг занжир 
тизимини яратиш мақсадида ҳар бир маҳаллага 
илғор тадбиркорлар бириктирилди. Бу бир хо-
надонда йилига 50-60 миллион сўмгача даро-
мад олиш имконини беради. Етакчи тадбиркор 
— “Бағдод соҳили” МЧЖ хонадонларга ловия 

Коррупция ажриққа 
ўхшайди. илдизини батамом 

қуритмасангиз, поясини 
минг марта кесган билан 

яна ўсиб чиқаверади. у 
томир отган жойда бошқа 

ўсимлик ўсмайди. томири шу 
қадар яшовчанки, узоқ вақт 

давом этган қурғоқчиликдан 
бамисоли хасга айланган 

илдиз намлик тегиши билан 
яна тикланади. шунинг учун 

деҳқонлар экини баравж 
униши, яхши ҳосил олиш учун 

ерни доим ажриқдан тоза 
тутиш, бунинг учун томирини 

битталаб териб олишга 
одатланган. Коррупция ҳам 

деярли шундай. бу иллат 
қаерда мавжуд экан, ўша ерда 

ишончсизлик, ёлғон илдиз 
отади, тараққиёт оёғига тушов 

солинади. шу боис, дунё 
миқёсида ҳал этилиши лозим 
бўлган глобал муаммолардан 

бири бўлиб турибди.

АЖРИҚ БОСГАН ДАЛАДАН ҲОСИЛ,  
   КОРРУПЦИЯ БЎЛГАН СОҲАДАН 
    САМАРА КУТИШ ФОЙДАСИЗ

2027 йил 1 январгача Коррупцияга қарши ички назорат 
тизими самарадорлигини ошириш бўйича ҳуқуқий 
эксперимент жорий этилади. Унга мувофиқ, Соғлиқни 
сақлаш, Қурилиш ва уй-жой коммунал хўжалиги, Сув 
хўжалиги вазирликлари, “Ўзбекнефтгаз” АЖ ҳамда 
“Ўзсувтаъминот” АЖнинг коррупцияга қарши ички назорат 
бўлинмалари раҳбари лавозимига Коррупцияга қарши 
курашиш агентлиги ходимлари тайинланади.

Форумда Ўзбекистон Миллий медиа бир-
лашмаси замонавий медиа муҳитини шакл-
лантиришга хайрихоҳлигини намоён этиб, 
очиқ журналистика тамойилларини илгари 
сурди.

— Ўтказилган форум шуни кўрсатдики, 
сўз эркинлиги ва инновациялар келажакда 
минтақа тараққиётининг ажралмас қисмига 
айланиши муқаррар. Президентимиз ташаб-
буси билан бошланган Янги Ўзбекистон 
ислоҳотлари натижасида янги ташаббуслар 
учун мустаҳкам пойдевор қўйилди. Бундан 
ташқари, бугунги кунда журналистлар ва 
медиа аҳлининг эмин-эркин фаолият олиб 
бориши, ўз фикрини тўлалигича билди-
ра олиши, юртни баралла мадҳ эта олиши 
давлатимиз раҳбари томонидан 2016 йилда 

бошланган очиқлик ва ошкоралик сиёсати, 
сўз эркинлигининг қўллаб-қувватланиши 
натижасидир, — дейди Ўзбекистон  Миллий 
медиа бирлашмаси бошқаруви раиси 
 Шерзодхон Қудратхўжа.

Иштирокчилар панелларга бўлинган ҳол-
да муҳокамани давом эттирди. Хусусан, би-
ринчи сессияда мамлакатимиз  медиа сиёсати 
етакчи вакиллари жамланиб, Ўзбекистон сўз 
эркинлигини таъминлаш, очиқ ва замона-
вий ахборот жамиятини барпо этиш йўлида 
 изчил одимлаётганини таъкидлади.

Форумнинг иккинчи сессияси ғоялар 
ва очиқ фикрлар майдони вазифасини ўта-
ди. Унда муаллифлик медиамаҳсулотлари 
истиқболи, янги авлоднинг ахборот май-
донидаги роли, журналистлар ҳуқуқлари 

“БИРЛАШИШ НУҚТАСИ”
Очиқ ва шаффОф ахбОрОт жамияти 

сари қадамлар
Ўзбекистон миллий медиа бирлашмаси ташаббуси билан 
“бирлашиш нуқтаси” IV халқаро медиа форуми ташкил этилди. 
“сўз ва матбуот эркинлиги — учинчи ренессанс пойдевори” 
мавзусида ўтказилган форумда барқарор ривожланишни 
таъминлашда оммавий ахборот воситаларининг ўрни 
ва аҳамиятига доир муҳокамалар бўлиб ўтди. тадбирда 
халқаро ва маҳаллий мутахассислар, давлат тузилмалари, 
телерадиокомпаниялар, таълим соҳаси вакиллари, ёш 
инноваторлар, стартапчилар ва тадбиркорлар иштирок этди.

МАҲАЛЛА БАНКИРИ
ҳар бир Оиладаги ғОя ва ташаббусларни 

қўллаб-қувватлОвчи институтга айланмОқда 

Ислоµот одимлари

ҳимояси, рақамли трансформация жараёни-
даги муҳим тенденциялар муҳокама қилин-
ди. Медиа муҳитининг узлуксиз ривожлани-
ши ва аудитория ишончини мустаҳкамлашда 
сифат, холислик ва инновацияларнинг ўрни 
муҳимлиги алоҳида таъкидланди.

Тадбир “Медиаҳакатон: медиаконтент ва 
сунъий интеллект” номли инновацион сес-
сия билан якунланди. Сунъий интеллект, 
автоматлаштириш ва янги тил алгоритмлари 
ижодий, самарали ва мослашувчан контент 
яратишга хизмат қилиши қайд этилди.

Мутахассисларнинг таъкидлашича, Ўз-
бекистон бугун нафақат глобал тенденция-
ларни қабул қилмоқда, балки бой анъ-
аналарни замонавий технологиялар билан 
уйғунлаштириб, ўз тараққиёт йўлини шакл-
лантирмоқда. Энг яхши лойиҳалар юқори 
баҳоланиб, кейинги босқичларда амалиётга 
жорий қилиш учун “йўл харитаси”га кири-
тилди. Форум якунида иштирокчилар сўз 
эркинлиги йўлидаги тўсиқларни бартараф 
этиш, барқарор ахборот сиёсатини ишлаб 
чиқиш ва медиа соҳасини рақамли даврга 
мослаштириш бўйича муҳим тавсиялари би-
лан ўртоқлашди.

“Бирлашиш нуқтаси” шунчаки тадбир 
эмас, балки янги давр учун йўналиш белги-
ловчи майдон бўлди. Бу ерда сўз эркинлиги 
ва инновациялар уйғунлашади. Мамлакати-
мизнинг минтақадаги етакчилик позициясини 
мустаҳкамлашга хизмат қилади. Ўзбекис тон 
Миллий медиа бирлашмаси эркинлик, шаф-
фофлик ва технологик тараққиётга асос ланган 
замонавий, масъулиятли ва ишончли медиа 
тизимини яратишга интилмоқда. Форум на-
тижалари эса сўз эркинлигини илгари суриш, 
медиаинновацияларни ривожлантириш ва 
минтақавий ҳамкорликни кучайтириш йўлида 
янги дастурлар пойдеворига айланди. 

Ўзбекистон очиқ ва шаффоф ахборот жа-
миятини шакллантириш сари қатъият билан 
ҳаракат қилмоқда. Бу ерда сўз кучга эга, тех-
нологиялар келажак журналистикаси учун 
янги уфқлар очади. Ушбу анжуман янги ҳам-
корлик, янги лойиҳа ва ташаббусларга асос 
бўлиб хизмат қилади.

Сардор ТоЛЛиБоЕВ,
“Янги Ўзбекистон” мухбири

уруғи ва кимёвий воситалар етказиб берди. 
Шунингдек, маҳсулот етиштирилгунгача бўл-
ган агротехник тадбирларни амалга оширишда 
ҳар жиҳатдан кўмаклашмоқда.

— Ўн сотих томорқамизда биринчи экин 
сифатида ловия экиб, ҳосилидан 20-25 мил лион 
сўмгача даромад олишни кўзлаб турибмиз, —  
дейди Асқарали Ҳайдаров. — Бу жараёнда 
илғор тадбиркорлар билан ҳамкорлик йўлга қў-
йилгани айни муддао бўлди. Улар сархил ловия 
уруғи, керакли кимёвий воситалар, ускуналар 
етказиб беряпти. Иккинчи экин сифатида по-
мидор экиб, парваришлаш юзасидан шартнома 
тузганмиз. Бу ўрта ҳисобда 30-40 миллион сўм 
даромад олиш имкони дегани. Муҳими, етишти-
рилган маҳсулотимизнинг эгаси, бозори бор. Бу 
— деҳқон учун жуда қулай жараён.

Маҳалла банкирлари оилавий бизнес ло-
йиҳаларни кенгайтириш орқали қўшимча иш 
ўринлари очишга ҳам камарбаста бўлмоқда. 
Илгари кредит олиб “ўрта”дан “яхши” тоифага 
ўтган мижозлар орасида сўровнома ўтказилиб, 
фуқароларни кичик бизнес, яъни якка тар-
тибдаги тадбиркорлик ва оилавий корхоналар 
очиш орқали ишбилармонликка жалб қилишга 
алоҳида эътибор бериляпти. 159 та микролойи-
ҳани шакллантириш туфайли йил якунига қа-
дар 318 фуқаронинг бандлиги таъминланади.

Тадбиркор Нодирбек Қодиров раҳбарлигидаги 
“Элёрбек” хусусий корхонасига маҳалла банкири 
таклифи билан замонавий дастгоҳлар учун кредит 
маблағи ажратилгач, корхонанинг ишлаб чиқариш 
қуввати ошди. Корхонага 100 миллион сўм имти-
ёзли кредит ажратилиб, кийим-кечак маҳсулотла-
ри ишлаб чиқариш ва хизмат кўрсатиш кўлами 
кенгайтирилди. Маҳалла банкири кўмаги билан 
энди бу бизнес лойиҳа бошқа тадбиркорлик субъ-
ектларида ҳам татбиқ этилмоқда. Бу қанчадан- 
қанча янги лойиҳалар, харидоргир маҳсулотлар, 
иш ўринлари ва қўшимча экспорт, дегани.

Маҳалла банкирлари аҳолининг том маъно-
даги кўмакчиси, маслакдошига айланди, десак 
муболаға бўлмайди. Янги тизим маҳаллалар 
иқтисодий фаолиятини мустаҳкамлаш, аҳоли 
манфаати ва фаровонлигини ошириш, ҳудуд-
лар ободлигини таъминлаш, ташаббускорлар-
ни рағбатлантириш, иш тажрибаларини омма-
лаштиришга хизмат қилмоқда.

Расулжон КАМоЛоВ,
“Янги Ўзбекистон” мухбири

2025 йил 8 май, 93-сон

Бошланиши 1-бетда

Қаҳрамон АЛЛАЕВ, 
академик,

икромжон РАҳМоНоВ,  
профессор

2030 йилгача қайта тикланувчи энергия 
манбаларида электр энергияси ишлаб чиқариш 
ҳажми ҳозирги 12,97 миллиард кВт-соатдан 54,4 
миллиард кВт-соатгача, 2035 йилгача эса 64,9 
миллиард кВт-соатгача оширилади. Агар 2035 
йилгача Европага 15 миллиард кВт-соат энергия 
экспорт қилиш режаси амалга ошса, ишлаб 
чиқариш ҳажми 70,69 миллиард кВт-соатга етади.

Ўзбекистоннинг ёқилғи-энергети-
ка ком плекси айнан шу трендлар асосида 
ривожланмоқда. Юртимизнинг энергетика 
соҳасидаги ютуқлари халқаро ташкилот-
лар томонидан юқори баҳоланяпти. Маса-
лан, 2022 йилда Халқаро энергетика агент-
лиги томонидан эълон қилинган ҳисоботда 
бундай дейилади:  “2019 йилда бошланган 
энергетика секторини кенг кўламда ислоҳ 
қилиш жараёни барқарор суръатларда да-
вом этмоқда. Бу ислоҳотларнинг кўлами 
бошқа давлатлар билан таққослаганда 
жуда амбицияли бўлиб, ХЭА Ўзбекистон 
ҳукуматини ҳозиргача эришилган натижа-
лар учун олқиш лайди”. 

Ушбу юқори баҳо мамлакат ёқилғи-энер-
гетика мажмуаси иқтисодиёт тармоқлари 
ва аҳолини электр, иссиқлик ва бошқа тур-
даги энергия ресурслари билан узлуксиз ва 
ишонч ли таъминлаш сари тўғри йўлда эка-
нини кўрсатади. 

Жорий йилнинг 3-4 апрель кунлари Са-
марқанд шаҳрида бўлиб ўтган “Европа 
 Иттифоқи — Марказий Осиё” биринчи сам-
мити натижалари ҳам халқаро ҳамжамият 
томонидан Ўзбекистоннинг “яшил” энерге-
тика, рақамли интеграция, сув ва энергети-
ка лойиҳалари соҳасидаги ютуқлари юқори 
баҳоланаётганини яққол намоён этди.

газ захирасидан оқилона 
фойдаланиш зарур

Бугунги кунда мамлакатда нефть захи-
ралари 81 миллион тоннани ташкил этади. 
Афсус ки, сўнгги йилларда уни қазиб олиш 
ҳажми камайиб бормоқда. Шу билан бирга, 
ушбу давр мобайнида бензин ишлаб чиқа-
риш ҳажми 1,11 миллион тоннадан 1,34 
миллион тоннага, мазут ишлаб чиқариш эса 
111,8 минг тоннадан 164,1 минг тоннага ош-
ган.

Сўнгги йилларда нефть-газ соҳасидаги 
муҳим жиҳатлардан бири инвестицион дас-
турларни янги, юқори технологияли ишлаб 
чиқариш қувватларини яратишга йўналти-
риш бўлди. Натижада бу ишлаб чиқаришлар 
замонавий техника ва технологиялар билан 
жиҳозланиб, углеводород ресурсларини 
чуқур қайта ишлаш имконини берди, янги 
иш ўринларини яратишни таъминлаяпти. 

Бугунги кунда Ўзбекистонда табиий газ-
нинг геологик захиралари 5 триллион куб 
метрдан зиёдни ташкил этади. Тасдиқланган 
захиралар ҳажми эса 1,1 триллион куб метр-
дан ортиқ. 2024 йилда мамлакатда тахминан 
47 миллиард куб метр табиий газ қазиб олин-
ди. Захиралар катта бўлишига қарамай, узоқ 
муддатли истиқболда газ қазиб чиқариш 
ҳажми камайиши мумкин. Бу эса муқобил 
ечимларни излашни тақозо этади.

Табиий газдан оқилона фойдаланиш ва 
эскирган газ-турбинали ускуналарни модер-
низациялаш долзарб масала бўлиб қолмоқда. 
Газ қувурларини янгилаш, қайта ишлаш қув-
ватларини яратиш бўйича ишлар олиб бо-
риляпти. Экспорт ҳажми муҳим бўлишига 
қарамай, устуворлик тобора ички бозорга 
қаратилмоқда.

Кўмир саноати 
истиқболлари

Геологик тадқиқотларга кўра, Ўзбекис-
тонда 5,7 миллиард тонна кўмир захираси 
мавжудлиги прогноз қилинган бўлиб, шун-
дан 2 миллиард тоннаси ўрганилган. Шу би-
лан бирга, 47 миллиард тоннадан ортиқ сла-
нец захиралари бор. Кўмир ишлаб чиқариш 
2023 йилда 6,5, 2024 йилда 8 миллион тонна-
ни ташкил этган бўлса, узоқ истиқболда 20 
миллион тоннага етиши кутилмоқда. Бу мақ-
садга эришиш учун халқаро стандартлар-
ни жорий этиш, кўмир сифатини ошириш, 
инвестицион лойиҳаларни жадаллаштириш 
зарур. 2024 йилда энергетикада 5 мил лион 
тонна кўмир ишлатилган. Ўзбекистонда 
фақат икки хил — қўнғир ва тошкўмир қа-
зиб олинади. Унинг 97-99 фоизи қўнғир кў-
мирдир. 2030 йилдан кейин табиий газ қазиб 
чиқариш камайиши мумкинлиги боис, кў-
мир асосий ёқилғи манбаига айланиши эҳти-
моли юқори.

Кейинги йилларда 15 та қалин қайта 
ишлаш лойиҳаси амалга оширилди. Улар 

аниқроқ кузатиш ва йўқотишларни камайти-
риш имконини беради. Энергия истеъмоли-
ни мониторинг қилиш, прогнозлаш ва опти-
маллаштиришнинг интеллектуал тизимлари 
ишлаб чиқилмоқда.

2022 йилда Энергетика вазирлиги энерго-
тизимни интеллектуаллаштириш бўйича ло-
йиҳанинг биринчи босқичини амалга ошир-
ди — 7,5 миллион истеъмолчига АСКУЭ 
тизими орқали электрон ҳисоблагичлар ўр-
натилди. Бу мамлакат бўйлаб энергия йўқо-
тишларини 5 фоизгача камайтиришга имкон 
берди. 

Самарадорлик 
нималарга боғлиқ?

Ўзбекистонда энергетика соҳасидаги 
кенг қамровли ислоҳотлардан бири, шубҳа-
сиз, энергия самарадорлигини оширишдир. 
Мамлакатда ҳозирги кунда электр энергия-
сини узатиш ва тақсимлашда катта йўқотиш-
лар кузатилмоқда, иқтисодиётнинг энергия 
сарфи эса жаҳон стандартларига нисбатан 
юқори. 

Прогнозларга кўра, 2030 йилгача Ўзбе-
кистон аҳолиси сони 41 миллион кишига 
етиб, иқтисодиёт ҳажми 2 баробар ўсади. Бу 
энергия ресурсларига талабни 1,5 баробар 
оширади. Шулар инобатга олиниб, сўнгги 
йилларда иқтисодиёт тармоқларида энергия 
сарфини камайтириш ва самарадорлигини 
оширишга қаратилган қатор қарорлар қа-
бул қилинди. Ўзбекистонда 1 квадрат метр 
майдон учун иссиқлик энергияси сарфи 390 
кВт-соатни ташкил этиб, бу кўрсаткич, маса-
лан, Нидерландияда 95 кВт-соатга тенг. Шу 
боис, 2030 йилгача иқтисодиётнинг энергия 
сарфини 1,5 баробар камайтириш бўйича 
мақсадли дастур қабул қилинган.

Президентимизнинг жорий йил 27 фев-
ралдаги қарорида 2025 йилда энергия 
ресурс ларидан самарали фойдаланиш чора- 
тадбирлари белгиланган. Асосий кўрсат-
кичлар 3,3 миллиард куб метр табиий газ ва 
3,5 миллиард кВт-соат электр энергиясини 
тежашдир.

Кичик қайта тикланувчи энергетика объ-
ектларини ривожлантиришга ҳам катта эъти-
бор қаратилмоқда. Масалан, умумий қуввати 
100 МВт бўлган 300 та кичик қуёш электро-
станцияси қурилиши 45 миллион куб метр 
газни тежаш имконини беради. Шунингдек, 
каналлар ва дарёлар ёқасида 1000 дан зиёд 
микро ГЭС қурилиши орқали 175 миллион 
кВт энергия ишлаб чиқариш мумкин.

Экология
Юртимизда 2025 йил Атроф-муҳитни 

асраш ва “яшил иқтисодиёт” йили деб ном-
ланди. Ўзбекистон 2018 йилда Париж иқлим 
келишувини ратификация қилган. Экологик 
муаммолар энергетика сектори учун ҳам 
жиддий чақириқ бўлиб қолмоқда. Электр 
энергиясининг асосий қисми газ ва кўмир 
воситасида ишлаб чиқарилгани сабабли ис-
сиқхона газлари чиқиндилари ҳаво сифати 
ёмонлашишига олиб келяпти. 

Шу билан бирга, анъанавий энергия ман-
балари катта миқдорда сув сарфлашни талаб 
этади. Бу эса сув танқислиги билан боғлиқ 
муаммолар шароитида Ўзбекистон учун 
жуда муҳим. Сув танқислиги кучайиши аҳо-
ли сони ўсиши ва озиқ-овқат ҳамда энергия-
га талаб ортиши билан боғлиқ. Шунингдек, 
Ўзбекистонда музликлар ҳажми камай-
моқда. Жумладан, Пском дарёси музликлари 
50-60 йилда 24 фоиз, Сурхондарёда 40 фоиз, 
Қашқадарёда эса 70 фоиз қисқарган.

Ўзбекистон 2030 йилгача СО2 чиқинди-
ларини 35 фоизгача камайтиришни режа-
лаштирмоқда. Бу мақсадга эришиш учун 
қайта тикланувчи энергия манбаларини 
ривожлантириш, энергия самарадорлиги-
ни ошириш ва замонавий технологияларни 
жорий этишга қаратилган лойиҳалар рўёб-
га чиқариляпти. АЭС қурилиши углеводо-
родларга қарамлик ва иссиқхона газлари 
чиқиндиларини камайтиришда муҳим роль 
ўйнайди.

Бозор механизмлари 
жорий этилади

Ўтказилаётган ислоҳотлар ва йирик ин-
вестиция лойиҳалари мамлакат энергетика 
стратегиясида жиддий ўзгаришларга сабаб 
бўлмоқда. Давлатимиз раҳбарининг 2023 
йил 28 сентябрдаги “Энергетика соҳасини 
ислоҳ қилишнинг навбатдаги босқичини 
амалга ошириш чора-тадбирлари тўғриси-
да”ги фармонига мувофиқ, Энергетика бо-
зорини ривожлантириш ва тартибга солиш 
агентлиги ташкил этилди. Ислоҳотларнинг 
асосий жиҳатларидан бири энергетика 
соҳасида бозор механизмларига ўтиш ва 
хусусий сектор ролини кенгайтиришдир. 
2030 йилга қадар Ўзбекистоннинг барча 
ҳудудларида электр ва газ тармоқларини 
хусусий операторларга топшириш режа-
лаштирилган.

Ўзбекистон энергетика бозорида соғлом 
рақобат муҳитини шакллантириш, барча 
иштирокчилар учун тенг имкониятлар яра-
тиш ва шаффоф нарх механизмини жорий 
этиш мақсад қилинган. Электр энергия-
сини етказиб беришдаги монополия туга-
тилади ва ижтимоий ҳимоя кафолатлари 
сақланган ҳолда бозор механизмлари жо-
рий этилади.

Электр энергияси улгуржи бозорига тў-
лиқ ўтиш 2027 йилга, газ бозорига ўтиш эса 
2028 йилга режалаштирилган. Давлат-хусу-
сий шериклик механизмларини ривожлан-
тириш, нархни шакллантиришда бозор ме-
ханизмларини жорий этиш, инвестицион 
жозибадорликни ва ёқилғи-энергетика ком-
плекси самарадорлигини ошириш йўналиш-
лари устувор аҳамиятга эга.

Марказий осиё ягона 
энерготизими

Мамлакатимиз энергетика сектори на-
фақат миллий иқтисодиётда, балки мин-
тақавий ҳамкорликда ҳам муҳим ўрин тута-
ди. Мамлакат қўшни давлатлар ва халқаро 
ташкилотлар билан ҳамкорликни фаол 
ривожлантирмоқда. Бу орқали энергетик 
хавфсизликни таъминлаш, инфратузилмани 
модернизациялаш ва илғор технологияларни 
жорий этиш мақсад қилинган.

Ўзбекистон Марказий Осиёдаги йирик 
энергия ишлаб чиқарувчилардан бири сифа-
тида қўшни давлатлар билан ўзаро манфаат-
ли ҳамкорликни мустаҳкамлаш ва барқарор 
минтақавий энергетика бозорини шакллан-
тиришга интилмоқда.

Сўнгги йилларда мамлакат минтақа-
вий энерготизимни интеграциялаш йўлида 
фаол ишланмоқда. Бу электр энергиясини 
ишлаб чиқариш ва тақсимлашни оптимал-
лаштириш имконини беради. Ўзбекистон-
да қайта тикланувчи энергия манбалари 
асосида ишлаб чиқарилган энергияни 
Европага етказиш бўйича лойиҳа тайёр-
ланмоқда. Таклиф этилаётган энергия ко-
ридори 2,5 минг километрни ташкил этиб, 
Каспий денгизи тубидан Озарбайжон ва 
Грузия орқали Қора денгиз тубидан Руми-
ниягача етиб боради. Муқобил энергияни 
Хитой ва Россияга етказиш варианти ҳам 
кўриб чиқилмоқда. Бу Марказий Осиё яго-
на энерготизимини тўлиқ тиклаш, энерге-
тика ресурсларидан самарали фойдаланиш 
ва истиқболли бозор яратиш имконини 
 беради.

* * *
Бир сўз билан айтганда, Ўзбекистоннинг ёқилғи-энергетика комплекси изчил модерни-

зация йўлидан бормоқда. Унинг стратегик ривожланиши қайта тикланувчи ва атом энергия 
манбалари симбиози, углеводородларни чуқур қайта ишлаш, водород ишлаб чиқариш ва 
сланец конларини ўзлаштиришга ҳамда энергия самарадорлигини оширишга асосланади.

Энергетика соҳасида халқаро ҳамкорлик чуқурлашиб, Ўзбекистон глобал ташаббуслар-
да фаол иштирок этмоқда. Ислоҳотлар ва стратегик ташаббусларни изчил амалга ошириш 
орқали юртимиз нафақат энергетик хавфсизликни таъминлайди, балки замонавий, самара-
ли ва келажакка йўналтирилган энергетика тизимига эга бўлиб, минтақада етакчи ўринни 
эгаллашга интилади.

Ўрта ва узоқ муддатли истиқболда қонунлар ва Президент фармонлари ҳамда қарор-
ларидан келиб чиқадиган вазифаларни амалга ошириш мамлакатда энергетика тизими 
ва хавфсизликни таъминлайди. Бундай мақсадлар учун юртимизда етарли ресурс базаси, 
 қудратли ишлаб чиқариш салоҳияти ва малакали илмий-техник кадрлар етарли.

ЯНГИ ЭНЕРГЕТИКА ТАРМОҚЛАРИ
давлат иқтисОдиётининг устуни бўлади

Ўзбекистон 2030 
йилгача Со2 
чиқиндиларини 
35 фоизгача 
камайтиришни 
режалаштирмоқда. 
Бу мақсадга эришиш 
учун қайта тикланувчи 
энергия манбаларини 
ривожлантириш, 
энергия 
самарадорлигини 
ошириш ва замонавий 
технологияларни 
жорий этишга 
қаратилган лойиҳалар 
рўёбга чиқариляпти. 
АЭС қурилиши 
углеводородларга 
қарамлик ва 
иссиқхона газлари 
чиқиндиларини 
камайтиришда муҳим 
роль ўйнайди.

асосида юқори қийматли маҳсулотлар ишлаб 
чиқариш орқали 2030 йилгача 180 миллион 
долларлик экспортга эришиш режалашти-
рилмоқда.

Сланец технологиялари кенг жорий 
этилиши туфайли АҚШ импортёрдан экс-
портёрга айланганини инобатга олсак, бу 
Ўзбекистон учун катта истиқболлар эшиги-
ни очади.

Қуёш, шамол, сув — 
туганмас манба 

Гидроэлектростанция — ГЭС  экологик 
тоза, барқарор энергия манбаидир. Прези-
дентимизнинг 2023 йил 30 мартдаги қарори 
гидроэнергетикани янада ислоҳ қилишда 
муҳим аҳамиятга эга бўлди. 2024 йилда 
“Ўзбекгидроэнерго” АЖ ГЭСлари мамлакат 
умумий энергия ишлаб чиқаришининг 12-
13 фоизини ташкил этди ва умумий қуввати 
2225 МВтга етди. 2024 йилда жами 17 МВт-
ли 18 та микро ГЭС ишга туширилган. Яқин 
йилларда микро ГЭСлар қуввати 27 МВтга 
етиши кутилмоқда.

Сўнгги 8 йилда ГЭСлар сони 37 тадан  
58 тага етказилди, яқин келажакда 71 та 
бўлади. 2030 йилгача умумий қувватни 3800 
МВтга, кейин эса 6000 МВтга етказиш режа-
лаштирилган. Йиллик электр ишлаб чиқа-
риш ҳажми 7 миллиард кВт-соатдан 17 мил-
лиард кВт-соатга етади.

Қуёш ва шамол энергияси ўзгарувчан ва 
об-ҳавога боғлиқ бўлгани учун энергияни 
захиралаш тизимлари стратегик аҳамиятга 
эга. Бунинг энг самарали ечими гидроакку-
муляцион станция — ГАЭСлардир.  Ҳозир  
“Ўзбекгидроэнерго” Россиянинг “Гидро-
проект” институти билан ҳамкорликда юр-
тимизда 5000 МВтдан ортиқ, жумладан, 
Тошкентда 2300 МВт, Жиззахда 800 МВт, 
Қорақалпоғистонда 500 МВт, Бухорода 500 
МВт, Хоразмда 350 МВт, Андижонда 250 
МВт, Қашқадарёда 250 МВт қувватга эга 

 ГАЭСлар қуриш имкониятларини ўрган-
моқда. 2030 йилгача Хўжакент ва Юқори 
Писком ГАЭСлари қурилади. Улар жами 
1200 МВт қувватга эга бўлиб, 2 миллиард 
долларлик инвестиция талаб қилади.

“Яшил” энергетика — 
келажак соҳаси

Қайта тикланувчи энергия манбала-
ри таркибига ГЭС, гидроаккумуляцион 
станция лар, қуёш, шамол ва биомассага 
асосланган энергия манбалари киради. 2030 
йилгача қайта тикланувчи энергия манбала-
ри улуши юртимиз умумий энергетика қув-
ватларининг камида 54 фоизини ташкил эти-
ши лозим. Бу қўшимча 27 гигаватт “яшил” 
қувватларни ишга тушириш дегани. Ушбу 
чоралар “яшил” энергетикага тез ўтишни 
таъминлайди, қайта тикланмайдиган энер-
гия ресурсларига қарамликни камайтириб, 
газ генерациясига тушадиган юкламани 
енгиллаштиради. Шу билан бирга, зарарли 
газлар эмиссиясини қисқартириб, энергетик 
хавфсизликни оширади.

Сўнгги йилларда қайта тикланувчи энер-
гия манбаларини кенг жорий этиш ва амалга 
оширишга катта эътибор қаратилмоқда. Бу 
иш жуда тез амалга ошмайди, албатта. Аммо 
“яшил” энергия соҳасини ривожлантириш 
бўйича белгиланган вазифалар стратегик 
мақсадларга эга ва шунинг учун улар сўзсиз 
амалга оширилади. Бугунги кунда “яшил” 
ривожланиш Ўзбекистонда умуммиллий ҳа-
ракат даражасига кўтарилган.

Жаҳон банки маълумотларига кўра, Ўзбе-
кистонда қуёш ва шамол энергияси техник 
салоҳиятининг ҳар бири 500 гигаваттдан 
ортиқни ташкил этади. Бундан ташқари, 

биомасса (15-17 ГВт) ва геотермал энергия 
(1 ГВтгача) каби қайта тикланувчи энергия 
манбалари турлари ҳам ривожлантирилиши 
лозим.

Ҳозирги кунда Бирлашган Араб Амир-
ликларининг “Masdar”, Саудия Арабисто-
нининг “ACWA Power” ва Франциянинг 
“TotalEnergies” каби компаниялари билан 

мамлакатнинг турли ҳудудларида 50 дан 
зиёд йирик “яшил” лойиҳа амалга оширил-
моқда. Уларнинг умумий қиймати 26 мил-
лиард доллардан ошган.

Юртимизда қуёш ва шамол энергиясидан 
фойдаланиш учун катта салоҳият мавжуд. 
Айрим ҳудудларда йиллик қуёшли вақт 3000 
соатга етади, айрим жойларда эса шамол тез-
лиги шамол турбиналаридан самарали фой-
даланиш имконини беради.

2024 йилда Ўзбекистонда қуёш ва ша-
мол электростанциялари жами 5 миллиард 
кВт-соат электр энергияси ишлаб чиқарди. 
Бу орқали 1,2 миллиард куб метрдан зиёд 
табиий газ тежалди ва атмосферага 1 мил-
лион 680 минг тонна зарарли газлар чиқа-
рилишининг олдини олинди. 2025 йилда 
3400 МВт қувватга эга 18 та қуёш ва шамол 
станцияси ҳамда 1800 МВт қувватдаги энер-
гияни сақлаш тизимларини ишга тушириш 
режалаштирилган. Бу “яшил” энергия ишлаб 
чиқариш ҳажмини йилига 12 мил лиард 
кВт-соатгача ошириш имконини беради.

2030 йилгача қайта тикланувчи энер-
гия манбаларида электр энергияси ишлаб 
чиқариш ҳажми ҳозирги 12,97 миллиард  

кВт- соатдан 54,4 миллиард кВт-соатгача, 
2035 йилгача эса 64,9 миллиард кВт-соатгача 
оширилади. Агар 2035 йилгача Европага 15 
миллиард кВт-соат энергия экспорт қилиш 
режаси амалга ошса, ишлаб чиқариш ҳажми 
70,69 миллиард кВт-соатга етади.

Водород энергетикаси
Ўзбекистон “яшил” водородни ўзининг 

энергетик ўтиш стратегиясининг муҳим 
таркибий қисм сифатида кўриб чиқмоқда. 
“Яшил” водород қайта тикланувчи ва атом 
энергияси манбалари асосида ишлаб чиқа-

риладиган водород ҳисобланади. Водород 
энергияни захиралаш ва узоқ масофаларга 
етказиб бериш учун истиқболли ечим сифа-
тида кўрилмоқда. Президент фармонига му-
вофиқ, мамлакатда водород энергетикасини 
ривожлантириш истиқболларини ўрганиш 
мақсадида Энергетика вазирлиги ҳузурида 
водород бўйича илмий-тадқиқот маркази 
ташкил этилган. 

Европа тикланиш ва тараққиёт банки 
Ўзбекистонга “яшил” водород ишлаб чиқа-
рувчи завод қурилишига молиявий кўмак 
бермоқда. Бу лойиҳа декарбонизация қи-
линган ўғитлар ишлаб чиқариш учун амалга 
ошириляпти. Завод таркибида 20 МВт қув-
ватдаги электролизер ва 52 МВтли янги ша-
мол электростанцияси бўлади. Ушбу лойиҳа 
Марказий Осиёдаги биринчи бўлиб, “ACWA 
Power” ҳамда “Ўзкимёсаноат” ҳамкорлигида 
рўёбга чиқарилмоқда. Завод фойдаланиш-
га топширилгандан сўнг йилига 3000 тонна 
қайта тикланувчи водород ишлаб чиқариши 
ва СО2 чиқиндиларини йилига 22000 тонна-
гача қисқартириши кутилмоқда.

Электр энергетикаси
Ўзбекистонда энергия истеъмоли йи-

лига ўртача 6-7 фоиз ўсмоқда. 2024 йилда 
мамлакатда 81,5 миллиард кВт-соат электр 
энергияси ишлаб чиқарилди. 2025 йилда 
эса 84 миллиард кВт-соатга етказилиши 
режалаштирилган. Бу 2016 йилдагидан 25 
миллиард кВт-соат ёки 1,5 баробар кўп. 
Таҳлилларга кўра, Ўзбекистон энергети-
ка тизимининг ўрнатилган қуввати 2024 
йилдаги 23,1 ГВтдан 2030 йилга келиб, 
39,43 ГВтга, 2035 йилда эса 45,83 ГВтга-
ча ошади. Электр энергияси ишлаб чиқа-
риш ҳажми 2030 йилда 140,1 миллиард 
кВт-соатга, 2035 йилда эса 169,43 мил-
лиард кВт-соатгача кўпайиши кутилмоқда. 
Шу билан бирга, аҳоли жон бошига тўғри 
келадиган электр энергияси ишлаб чиқа-
риш ҳажми 2196 кВт-соатдан 2035 йилгача 
3909 кВт-соатгача ўсади.

Бу эса, ўз навбатида, ишлаб чиқариш 
қувватлари эскириши, тармоқлардаги йўқо-
тишлар, газга боғлиқлик ва энергия манба-
лари диверсификацияси етишмаслиги каби 
муаммоларни бартараф этишга комплекс 
ёндашув ни талаб қилади. Сўнгги йилларда 
ИЭСлар модернизация қилинмоқда. Уларда 
бир вақтнинг ўзида электр ва иссиқлик энер-
гиясини ишлаб чиқарувчи буғ-газ қурилма-
лари ўрнатилмоқда. ИЭСларда фойдаланиш 
самарадорлиги 60 фоиз ва ундан юқорига 
етади. Келгусида когенерацион станциялар 
қурилиб, улар нафақат электр ва иссиқлик, 
балки совуқ энергия ҳам ишлаб чиқара-
ди. Шу орқали уларнинг самарадорлиги 90 
 фоизгача етиши ва ёқилғи сарфини сезилар-
ли даражада камайтириши кутилмоқда.

Ўзбекистонда электр узатиш тармоқлари 
янгиланмоқда. Юқори кучланишли электр 
узатиш линияларининг умумий узунлиги 
230 минг километрдан ошади. Энергетика 
тармоқларини рақамлаштиришга алоҳида 
эътибор қаратилмоқда. “Ақлли” ҳисобла-
гичлар ва автоматлаштирилган бошқарув ти-
зимларнинг электр энергияси истеъмолини 

Жараён

Бошланиши 1-бетда

илк қадамлар
Йўқ, фуқаро авиацияси тарихини ба-

тафсил баён этмоқчи эмасмиз. Аммо баъзи 
маълумотларни келтириб ўтиш соҳа бора-
сидаги  тасаввуримизни янада бойитади деб 
ўйлаймиз.  

Юртимиз ҳудудида фуқаро авиацияси та-
рихи 1924 йилдан бошланган. Биринчи фуқа-
ролик рейси Тошкент — Бишкек — Олмаота 
йўналишида амалга оширилган. 1927 йилда 
эса Тошкент — Кобул йўналишидаги биринчи 
халқаро йўналиш ташкил қилинган. 1958 йил-
да Тошкент аэропорти халқаро  аэропорт мақо-
мига эга бўлди. 

Шу кунгача босиб ўтилган бир асрлик йўл 
ҳазилакам вақт эмас, албатта. У тузум, замон, 
мавжуд шарт-шароит, имкониятларга кўра, 
бир текис ривожланмаган. Ўтган давр мобай-
нида соҳада тарих саҳифаларига муҳрланган 
кўплаб воқеалар бўлиб ўтгани, ўзгаришлар 
амалга оширилгани табиий ҳол. Бироқ бутун 
дунё мамлакатлари ўртасидаги ҳаво йўллари 
бир-бири билан чамбарчас туташиб кетаётга-
ни фуқаро авиациямизда катта ислоҳотларни 
талаб қилаётир.  

Ўтган вақт давомидаги соҳанинг тараққиёт 
босқичларини инкор этмаган ҳолда, мустақил-
лик йилларида бошлаган миллий авиация 
фаолияти ўзгача синов, жиддий ижобий ўз-
гаришлар даври бўлди. Жумладан, мамлакат 
 аэропортларини ва транспорт инфратузил-
масини қайта тиклаш мақсадида 1992 йили 
“Ўзбекис тон ҳаво йўллари” миллий авиакомпа-
нияси ташкил этилди. 

Кейинчалик эса “Ўзбекистон ҳаво йўллари” 
миллий авиакомпанияси дирекцияси”, шунинг-
дек, “Учувчилар мажмуаси”, “Ҳаво алоқалари 
бош агентлиги” ва “Ўзавиатехтаъминот” мод-
дий-техник таъминот маж муаси” давлат уни-
тар корхоналари негизида “Uzbekistan Airways” 
акциядорлик жамияти  ташкил этилган ва ҳо-
зир шу номда фаолият юритиб келади. 

Ҳар қандай соҳада дастлабки қадамлар 
осон бўлмайди. Миллий авиакомпания фао-
лиятининг бошланғич босқичида фуқаро 
авиациясини модернизация қилиш ва ривож-
лантириш бўйича муҳим вазифалар белгилаб 
олинди ва ўтган давр мобайнида муваффа-
қиятли амалга ошириб келинмоқда. Шундай 
вазифалардан бири фуқаро авиация сида пар-
возлар бўйича янги йўналишларни кўпайти-
ришга алоҳида эътибор қаратилди ва бу жадал-
лик билан давом этмоқда. 

2018 йил 27 ноябрида мамлакатимиз раҳ-
барининг “Ўзбекистон Республикасининг 
фуқаро авиациясини тубдан такомиллашти-
риш чора-тадбирлари тўғрисида”ги фармони 
қабул қилинган. Унда соҳадаги бошқарувнинг 
замонавий шакл ва усулларини жадал жорий 
этиш, тармоқдаги корхоналарни жаҳон тенден-
циялари, стандартларига мувофиқ таркибий 
ўзгартириш, авиаташувлар бозорида рақобатни 
ривожлантириш, инвестиция жалб этиш учун 
зарур шарт-шароитларни яратиш мақсадида 
қатор вазифалар белгилаб берилган. 

“Ўзбекистон — 2030” стратегиясида мам-
лакатимизнинг глобал транспорт-логис тика 
тармоқларига интеграциясини чуқурлашти-
риш ва миллий транспорт тизими салоҳия тини 
ошириш белгиланган. Ушбу мақсад доирасида 
миллий транспорт тизимини ривожлантириш 
бўйича чора-тадбирларни амалга ошириш 
ҳисобига мамлакатнинг барқарор иқтисодий 
ўсишини таъминлаш, шу жумладан, авиақат-
новлар сонини 15 фоиз оширишни назарда ту-
тиш вазифаси қўйилган, йўловчи ва юк ташиш 
хизматлари ҳажмини 10 фоиз ошириш  назарда 
тутилган. 

Авиақатновлар сонини 4 баробар ошириш, 
самарадорлиги паст бўлган ҳудудий аэропорт-
ларни давлат-хусусий шериклик асосида мо-
дернизация қилиш ва ишончли бошқарувга 
бериш кўрсатиб ўтилган. Рес публиканинг 6 та 
йирик аэропортини, жумладан, давлат-хусусий 
шериклик асосида модернизация қилиш ва ху-
сусий авиакомпаниялар сонини 10 тага етка-
зиш режаси қайд этилган. Мамнуният билан 
айтиш мумкинки, бу режаларни амалга оши-
риш қоғоздагина қолиб кетмаяпти. 

Ўтган йиллар давомида юртимиз ҳудудида-
ги аэропортларни модернизация қилиш бўйича 
ишлар анча жадаллашиб кетди. Аниқ рақам ва 
фактлар билан айтадиган бўлсак, Самарқанд, 
Термиз, Урганч, Шаҳрисабз, Мўйноқ, Қўқон, 
Зомин ва Сариосиё аэропортлари янгиланди.  

223 миллион доллар қийматидаги ушбу 
ло йиҳани амалга ошириш давомида янги 
учиш-қўниш йўлаги, йўловчи ва юк терминал-
ларини қуриш, ICAO талабларига жавоб берув-
чи ёритиш-сигнал қурилмаларини ўрнатиш, 
махсус техника харид қилиш каби чора-тадбир-
лар режалаштирилган.

“Хоразмда кўплаб замонавий меҳмон-
хоналар, дам олиш ва савдо марказлари 
 барпо этяпмиз. Келажакда сайёҳлар оқимини  
5 миллионга етказишни мақсад қилганмиз. 
Буни аэропорт билан ҳамоҳанг қилсак,  ўзаро 
манфаатли бўлади, даромад кўпаяди”, дея таъ-
кидлади мамлакатимиз раҳбари. 

* * *
Ҳар қандай корхона, ташкилот ёки муас-

сасанинг имконияти, моддий-техник базаси, 
кадрлар салоҳияти унинг ривожидаги асо-
сий омиллар сирасига киради. Шу маънода, 
“Uzbekistan Airways” доимий ривожланишда 
бўлиб келаётганини қуйидаги маълумотлар 
ҳам тасдиқлайди. 

Миллий авиакомпания парвозлари учун 
ҳозир “Airbus A320-200”, “Airbus A320neo”, 
“Airbus A321neo”, “Boeing 767-300ER”, 
“Boeing 767-300BCF”, “Boeing 787-8”, “ATR-
72”, “ L-410”, “Airbus A330”, “Pilatus PC-24” 
русумларидаги ўнлаб самолётлар хизмат кўр-
сатади. 

Фуқаро авиациясида энг аввало, парвозлар-
нинг хавфсиз, ишончли, қулай бўлишига асосий 
эътибор қаратилади. Бугунги кунда миллий авиа-
компаниямиз ҳаво лайнерлари дунёнинг деярли 
барча қитъаларига парвозларни йўлга қўйган.  

2024 йилда 6 миллиондан ортиқ йўловчи 
ташилган, рейслар сони 40 мингдан ошган. Бу 
2023 йилдагидан 25 фоиз кўп демакдир. Мун-
тазам ва чартер рейслар орқали 60 минг тонна-
дан ортиқ юк ташилган. Ўтган йили авиакомпа-
ния парки яна бешта самолётга кўпайди. 

— Бу йил компаниямиз фаолиятини бош-
лаганига ўттиз уч йил тўлди ва бу кичик давр 
эмас, — дейди “Uzbekistan Airways” АЖ Бош-
қаруви раиси Шуҳрат Худойқулов. — Ҳо-
зир яқин истиқболга белгиланган режалар 
бўйича барча вазифаларни уддалаб бўлдик, 
дея олмайман. Фаолиятимизни янада сифат-
ли даражага олиб чиқиш бўйича ишлари-
миз кўп. “Uzbekistan Airways” дунё бўйича  
100 га яқин йўналиш орқали парвозлар-
ни амалга ошириб келади. Ўтган йили  
6 миллиондан ортиқ фуқарони тегишли ман-
зилларига етказдик. Катта имконият ва 37 
миллиондан ортиқ фуқарога эга юртимиз 
учун бу оз. Техник жиҳатдан яхши таъмин-
ланган авиакомпаниямизда малакали мутахас-
сисларимиз етарли. Миллий авиакомпания-
миз нуфузини белгилаб берадиган биринчи 
галдаги устувор жиҳатлар фуқаролар учун 
парвоз хавфсиз, имкон қадар қулай ва шинам 
шарт-шароит деб биламиз. Зеро, йўловчи ман-
фаати ҳаммасидан устун туради. 

“Менга автомобилдан 
кўра, самолётни бошқариш 

осонроқ...” 
Болалигимизда “Менинг орзуим” ёки “Ким 

бўлсам экан?” мавзуларида иншо ёздиришганда 
ўша давр ўқувчилари негадир учувчи бўлишга 
қизиқишини баён қиларди. Бу балки учувчилик-
нинг ёш авлодда осмон қадар баланд туйғу, ҳа-
вас ва ёрқин таассурот уйғотганидадир. Гарчи у 

 пайтлар авиация, учувчилик борасидаги тушун-
чаларимиз анчайин содда ва тор бўлса ҳам. Соҳа-
нинг вазифасини эса одамларни бир манзилдан 
бош қасига тез етказиш деб билганмиз, холос.  

Фуқаро авиациясида ҳар бир ходимнинг ўз 
ўрни ва вазифаси муҳим ўрин тутади. Шун-
дай бўлса-да, улар фаолиятини учувчиларсиз 
тасаввур этиш қийин, албатта. Лекин биргина 
орзу-ҳавас билан бу касбга эришиб бўлмайди. 

— Учувчиликни танлашимга сабаб, ав-
вало, ота касб, — дейди ҳаво кемасининг 
малакали командири Аҳмаджон Ғуломов. —  
Ёшлигимдан шу касбга қизиқишим бўлган. 
 Тегишли олий ўқув юртини битириб келгач, 2015 
йилдан иш бошлаганман. Тўғри, дастлаб кичик 
самолётларни бошқарганмиз, икки йилдан сўнг 
“Аirbus-320” самолётини бошқаришга ўтдим. Ҳо-
зир эса “Аirbus-321” ҳаво кемаси сардори бўлиб 
ишлайман. Бизнинг касбимизда биринчи галдаги 
вазифа йўловчиларнинг хавфсизлигини таъмин-
лашдан иборат. Биринчи парвозимдаги ҳамма 
жараён... Ўрганмаган одам учун бу тушунарсиз 
ҳолат... Кўп парвозлар тегишли руҳий кўникма 
ва тажриба билан пайдо бўлади. Очиғи, менга 
автомобилдан кўра, самолёт бош қариш осонроқ, 
десам тўғри тушунинг.  Бу кўп жиҳатдан ерда, 
парвоз давомидаги ўзига хос  тайёргарликка боғ-
лиқ. Шу сабабли биринчи марта парвоз қилина-
диган йўналиш бўлса, бунга алоҳида ва жиддий 
тайёргарлик кўрилади. Бир ойда ўртача 10-15 та  
парвоз бўлади ва манзиллар оралиғидаги масофа-
сига кўра, бу рақам кўпроқ ёки камроқ бўлиши 
ҳам мумкин. Баъзи пайтларда 5-6 кунлаб бош-
қа мамлакатда туриб қоламиз ва ой давомидаги 
парвозлар сони камайиши мумкин. Учувчиликка 
қизиққан ёшларга эса ҳар томонлама — руҳий ва 
жисмоний тайёргарлик, талаб даражасида билим 
олишларига қаттиқ ҳаракат қилишни маслаҳат 
берган бўлардим. Энг муҳими, эл-юртимизнинг 
бизга бўлган юксак ишончини қозониш.       

Талаблар ҳам 
ундан кам эмас

Кўпчилик тегишли олий ўқув юртини тамом-
лагач, бирданига самолётни бошқарадиган жамоа 
сафига қўшилади деб ўйлашади. Аммо ҳар бир 
парвозда юзлаб йўловчилар хавфсизлигини зим-
масига оладиган бу касбга амалий жиҳатдан ки-
ришиб кетиш тез фурсатда рўй бермайди. 

Мутахассислар таъкидича, учувчи бўлиш 
учун “Uzbekistan Airways” авиакомпания сига 
қарашли Ўқув-машғулот марказида бош ланғич 
курсларда ўқиб-ўрганиш икки йил давом этади. 
Асосий талаблар эса техник университетни та-
момлаган бўлишингиз, IELTS тестида камида  
6 балл олишингиз ва албатта, соғлиғингизда 
муаммо бўлмаслиги керак.   

Юртимиз фуқаро авиацияси хизмати си-
фати халқаро миқёсда эътироф этилмоқдаки, 
бу нафақат соҳада хизмат кўрсатаётганлар, 
шу заминда истиқомат қилаётган ватандош-
лар қалбида фахр ҳиссини уйғотиши табиий. 
Жумладан, Бухоро аэропорти бир неча марта 
“МДҲ мамлакатларидаги энг яхши аэропорт”, 
“Динамик ривожланаётган аэропорт” сифатида 
баҳолангани, шунинг дек, миллий авиакомпа-
ниямиз самолётлари парвозлар хавфсизлигини 
таъминлашдаги ютуқлари, белгиланган жад-
валдан оғишмай ишлаши, пунктуаллиги билан 
ҳам хорижлик ҳамкасблар томонидан муносиб 
эътироф этиб келинади. Бу каби ютуқлар ҳи-
собот ёки ортиқча мақтов эмас, балки фуқаро 
авиация миз замон билан қадам-бақадам ижо-
бий ўзгаришларга юз тутганидан дарак беради.

Президентимизнинг 2023 йил 16 октябр-
даги “Авиация фаолиятини самарали ташкил 
этишга оид қўшимча чора-тадбирлар тўғриси-
да”ги қарорига мувофиқ, Silk Avia авиакомпа-
нияси “Uzbekistan Airways” АЖ таркибий бў-
линмаси ҳисобланган “Uzbekistan Helicopters” 
МЧЖ таркибига ўтказилди. 

Шунингдек, мазкур қарорда “Uzbekistan 
Helicopters” МЧЖ зиммасига маҳаллий авиа-
қатновларнинг сонини ошириш, парвозлар 
геог рафиясини кенгайтириш, янги йўналиш-
ларни йўлга қўйиш ҳамда “АТR72-600” ру-
сумли ҳаво кемалари паркини ривожлантириш 
вазифалари ҳам белгилаб берилди. 

Бугунги кунда Silk Avia мамлакатимиз-
нинг деярли барча аэропортларини қамраб 
олди, десак адашмаган бўламиз. Тошкентдан 
Самарқанд, Қарши, Термиз, Бухоро,  Навоий, 
Урганч, Фарғона, Наманган, Андижон,  Зомин, 
Қўқон, Шаҳрисабз, шунингдек,  Нукус — 
Мўйноқ йўналишида парвозлар амалга оши-
риб келинмоқда. Яқин кунларда Тошкент —  
 Сариосиё — Тошкент йўналишида ҳам авиа-
қатновлар ташкил этилади.

      
* * *

Миллий авиакомпаниянинг Парвозларни 
бошқариш маркази тўлиқ такомиллаштирил-
гани фуқаро авиациямизга бўлган ишончни 
янада оширади. Марказ ҳозир илғор мамла-
катлар авиакомпанияларида фойдаланилади-
ган энг сўнгги техник жиҳозлар билан таъ-
минланган. Жумладан, катта экранда қайси 
 самолёт қайси манзилдан қайси шаҳарга, 
қандай баланд ликда учаётгани, йўловчилар 
ва бошқа энг керакли маълумотлар онлайн 
шаклда, ўзига хос йўналишли харита билан 
монитор орқали намойиш этиб турилади. Бу 
эса парвоз хавфсизлигини таъминлаш дара-
жасини янада оширади. 

Шубҳасизки, ушбу соҳадаги ислоҳотлар 
мамлакатимиз иқтисодий юксалиши, авиаком-
пания фаолияти самарадорлигини ошириш, 
унинг рақобатбардошлигини, парвозлар хавф-
сизлигини таъминлаш нуқтаи назаридан ўта 
муҳим аҳамиятга эга. Демак, тинчлик мақсад-
ларига хизмат қилаётган фуқаро авиациясини 
ривожланишнинг янги босқичлари кутмоқда. 

Рустам БоЙТЎРА,
“Янги Ўзбекистон” мухбири

Аслида, электр энергияси табиатда 
тўғридан тўғри учрамайди. Бугун фой-
даланаётганимиз электр токи иссиқлик 
электр станциялари, гидроэлектр стан-
циялар, иссиқлик электр марказлари 
ҳамда атом электр станцияларида шакл-

ланади. Хусусан, ҳозир жаҳонда ишлаб 
чиқарилаётган электр энергиясининг 70 
фоиздан ортиғи иссиқлик электр стан-
циялари ҳиссасига тўғри келади. Шу би-
лан бирга, ривожланган мамлакатларда 
электр энергияси ишлаб чиқаришнинг 

муқобил, ноанъанавий ечимлари тобора 
 оммалашмоқда. Чунки улар самарали бў-
лиш баробарида даромад келтириши би-
лан ҳам алоҳида ажралиб туради. 

Мисол учун, Германиянинг Брандербург 
шаҳри ҳудудида жойлашган инновацион 

чорвачилик фермасида минг бошдан зиёд 
наслли қорамол парваришланади. Ана шу 
чорва моллари энергия манбаи ҳисобланади. 
Яъни фермада барпо этилган мажмуада қо-
рамоллар гўнгидан биогаз ажратиб олиниб, 
ундан электр энергияси ишлаб чиқарила-
ди. Ўз навбатида, электр энергияси биржа 
орқали аҳолига сотилади. Бу орқали фер-
мер хўжалиги жойлашган ҳудуд атрофидаги 
10 мингта хонадон электр энергияси билан 
таъминланади. Электр ишлаб чиқариш жа-
раёнида ҳосил бўлган иссиқлик энергияси  
5 мингдан ортиқ хонадоннинг иситиш ти-
зимига йўналтирилади. Биогаз ишлаб чиқа-
ришда фойдаланилган чиқиндилар эса хў-
жалик далаларида органик ўғит сифатида 
ишлатилади. 

Шундан келиб чиқиб айтиш мумкин-
ки, бизда ҳам биогаз технологиясидан 
фойдаланиш иқтисодий самарадорликни 
ошириб, экологик муаммоларни камай-
тиришга ёрдам бериши мумкин. Қишлоқ 
хўжалиги ва озиқ-овқат ишлаб чиқаришда 
ҳосил бўладиган чиқиндилар, шунингдек, 
саноат ва шаҳар  оқова сувларини биогазга 
айлантириш атроф-муҳит учун фойдали-
дир. Биогаз ишлаб чиқариш ушбу чиқин-
ди оқимларини активларга  айлантириб, 

маҳаллий ва миллий даражада қайта 
тикланадиган барқарор энергия манбаини 
яратади. 

Айтайлик, 100 хонадонли қишлоқдаги 
ҳар бир хонадон ойига ўртача  360 минг сўм-
лик электр токи истеъмол қилади. Бу 36 мил-
лион сўм фақат электр энергияси учун сарф-
ланади, дегани. Биогаз технологияси орқали 
олинган ток эса 3 баробар арзон. Бу электрни 
арзон сотиш мумкин дегани ҳам.

Бундан ташқари, биогаз электр стан-
цияларидан чиққан қолдиқлар — органик 
ўғитни тўғридан тўғри экин майдонларида 
ишлатиш мумкин. Қайта ишланган ва тур-
ли бактериялардан холи ўғитлар экинлар 
учун кони фойда. Қисқаси, биогаздан электр 
энергияси олиш кўп томонлама фойдали. 
Яъни иқтисодий самарадорликда, экологик 
муаммоларни кескин пасайтиришда,  табиий 
ресурсларни кўпроқ сақлашга эришишда 
қўл келади. Ушбу усул мана шундай ижобий 
 томонлари билан афзал.

Мўътабархон 
АКМАЛХЎЖАЕВА, 

Тошкент давлат иқтисодиёт 
университети талабаси 

БИОГАЗДАН ЭНЕРГИЯ ОЛИШ
ҳам фОйдали, ҳам харажати кам

бугун қайта тикланувчи 
энергия манбаларини 

яратиш табиий 
ресурсларни тежаш, 

атроф-муҳитни 
муҳофаза қилиш, 

аҳолининг энергияга 
эҳтиёжини қондириш 
имконини бермоқда. 
яъни энергия ишлаб 

чиқаришнинг ушбу 
усули истиқболли ва 

келажак технологияси 
сифатида аллақачон ўз 

исботини топди.  

мамлакатимиз аэрОпОртлари 
янгиланаётгани ҳақида 

мулОҳазалар

ЯҚИНДА АНДИЖОН,
КЕЙИН ХОРАЗМ... 

Қатор шаҳарларимизда ҳам  модернизация жа-
раёнлари давом этяпти.

* * *
2025 йилнинг 15-16 апрель кунлари Пре-

зидентимизнинг Андижон вилоятига ташри-
фи доирасида қатор инфратузилмавий, саноат, 
транспорт ва ижтимоий лойиҳалар тақдимот 
қилиниб, ҳудуд тараққиётини белгилаб бериш-
га қаратилган муҳим қарорлар қабул қилинди. 
Андижон халқаро аэропорти қайта ишга туши-
рилгани эса муҳим янгилик деб баҳоландики, 
бу “фалон объект қурилди” қабилидаги оддий 
маълумот эмас. 

Аслида, бу аэропорт 1978 йилда қурилган 
бўлиб, тезкор замон талабларига мос келмай 
қолганди. Учиш-қўниш йўлагининг юк кўта-
риш қобилияти пастлиги, замонавий ёритиш 
тизими йўқлиги сабабли қатновларни қабул қи-
лиш имкониятлари чекланган. Бугунги кунда 
реконструкция ишларининг биринчи  босқичи 
битказилди. Узунлиги 3300 метр, кенглиги  
60 метр бўлган янги учиш-қўниш йўлаги, 
юриш йўлаги ва самолётлар тўхташ жойи қу-
рилди. Дренаж тизими янгиланиб, ер ости суви 
қочирилди. Шунингдек, бу ерда иккинчи юриш 
йўлаги қурилиши давом эттирилиб, IKAО 
CАТ-II тоифасидаги радар, метеорология ва 
ёритиш ускуналарини ўрнатиш ишлари олиб 
борилмоқда.  

Натижада “Boeing”, “Airbus” русумидаги 
йирик самолётларни ноқулай об-ҳаво шароити 
ва тунги вақтларда ҳам қабул қилиш мумкин 
бўлади. Бу кунлик парвозлар сонини 10 баро-
баргача ошириш имконини беради. Ҳозир ик-
кинчи босқичда йўловчи терминалини янгидан 
қуриш назарда тутилган. Чунки шу орқали 
йўловчиларга хизмат кўрсатиш қуввати соати-
га аввалги 300 тадан 1000 тага, парвозлар сони 
йилига 584 тадан 3700 тага ортади. Хусусан, 
Андижон шаҳри ва Фарғона водийсига қатнов-
лар сонини сезиларли даражада кўпайтириш 
мумкин бўлади.  

Транспорт, айниқса, фуқаро авиациясига 
мунтазам эътибор қаратилаётганига яна бир 
далил сифатида қуйидаги воқеликни келтириб 
ўтсак. 

Жорий йилнинг 1 май куни давлатимиз 
раҳбарининг ҳудудлар ривожи ва аҳоли ҳаёти 
билан яқиндан танишиш, янги истиқболли ре-
жаларни белгилаш мақсадидаги Хоразм вилоя-
тига ташрифи доирасида ҳам Урганч  аэропорти 

модернизацияси лойиҳаси борасида ҳисобот 
берилгани бежиз эмас. Чунки Хоразм қадим та-
рихи ва обидалари, маданияти билан келаётган 
маҳаллий ва хорижлик сайёҳларни, ишбилар-
монлар сонини кўпайтириб, туризм жозиба-
дорлигини ошириб келаётган ҳудуд. Лекин бу 
борадаги муаммолар ҳам йўқ эмас. Жумладан, 
соатига 400 йўловчига хизмат кўрсатиш имко-
нига эга Урганч халқаро аэропорти модерниза-
ция ва бошқарув шаклини ўзгартиришни талаб 
этмоқда. 

Жанубий Кореянинг 
инчон аэропорти билан 

шерикликда
Бу борадаги лойиҳа ижроси юзасидан дав-

латимиз раҳбарига берилган ахборотга кўра, 
2024 йил август ойида эълон қилинган очиқ 
тендер икки босқичда ўтказилган ва унда Фран-
ция, Жанубий Корея, Туркия, Қатар каби дав-
латлардан саккизта компания иштирок этган. 
Идоралараро тендер комиссияси қарори билан 
Корея Республикасининг “Incheon International 
Airport Corporation” компанияси ғолиб топил-
ган. Ушбу компания президенти Инчон халқаро 
аэропорти сиғими бўйича дунёда учинчи ўрин-
да туриши ва сервис хизмат кўрсатиш борасида 
ҳам етакчилардан эканини билдирди. 

 Фу³аро авиацияси 

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Акмал САидоВ,
олий Мажлис Қонунчилик 

палатаси депутати, 
инсон ҳуқуқлари бўйича 
Ўзбекистон Республикаси 

Миллий маркази директори

Беҳзод Йўлдошев фА президентлигига сайланган 
дастлабки пайтлар эди. Бир куни хонамга кириб 
келиб, “Салом, мен Беҳзод” деб қўл узатди. Мени 
таажжублантиргани, салобатининг ўзиёқ одамни 
ҳайиқтирадиган шундай олим, раҳбар оддий 
ходимга ўзини камтарона таништирса?! Шу кундан 
бошлаб унга ҳурматим янада ошди. 

Бу тадбирлар моҳиятида Ўзбекистон 
халқининг тарихий қаҳрамонлиги, фидоко-
рона меҳнатини улуғлаш, ёш авлодни она 
ватанга садоқатли, бугунги тинч, осойишта 
ҳаётни асраб-авайлашга қодир инсонлар 
этиб тарбиялаш мақсади мужассам.

Ўзбекистон Президентининг бу бора-
даги икки фармони ва қарорида эътироф 
этилганидек, халқимизнинг ватан ҳимояси 
йўлидаги юксак мардлиги ва қаҳрамонлиги 
барча авлодлар учун намуна ва ибрат мак-
таби вазифасини бажариб келмоқда.

Хусусан, Иккинчи жаҳон урушига ўз-
бекистонликларнинг 2 миллионга яқини 
сафарбар этилиб, шундан 538 мингдан ор-
тиғи жанг майдонларида қаҳрамонларча 
ҳалок бўлган, 158 мингдан ортиғи бедарак 
йўқолган. Мустақиллик йилларида 200 га 
яқин ҳарбий хизматчи ва ҳуқуқни муҳофа-
за қилувчи органлар ходимлари мамлакати-
мизнинг тинчлиги ва осойишталиги йўлида 
жонини фидо қилган.

Юртимизда айнан Ғалаба боғи тимсоли-
да, жумладан, урушда асир тушган, концла-
герларда вафот этган ёки бедарак кетган ва-
тандошларимиз хотирасини ёд этишга ҳам 
жиддий эътибор қаратилганини таъкидлаш 
лозим. Бу ерда Нидерландиянинг “Амерс-
форт” концлагерида фашистлар томонидан 
отиб ташланган 101 ўзбек аскарининг фо-
жиали тақдири билан боғлиқ шу пайтгача 
ошкор этилмаган архив ҳужжатлари сақла-
наётгани фикримиз тасдиғидир.

Гап шундаки, нидерландиялик таниқли 
тадқиқотчи ва ёзувчи Ремко Рейдинг фао-
лияти давомида уруш йиллари ўз ватани 
ҳудудида жойлашган “Амерсфорт” конц-
лагерида асир бўлган совет ҳарбийлари 
қабристонида 865 номаълум аскар кўмил-
гани, уларнинг 101 нафари ўзбек бўлгани-
ни аниқлаган. Дастлабки олти ойда 24 асир 
очлик, касаллик ва шафқатсиз муносабат 
туфайли эрта вафот этган бўлиб, қолган 77 
киши эса 1942 йил 9 апрелда отиб ташлан-
ган.

Ўша концлагерда асирликда бўлган 
нидерландиялик бир маҳбус 9 та портрет 
чизган. Шундан фақат иккитасида ҳотам 
Қодиров ва зойир Муродов исмлари ёзил-
ган экан. Зеро, 101 ўзбек аскари фашистлар 
концлагеридаги мислсиз азоб-уқубатга қа-
рамай, инсоний ор-номуси ва миллий ғуру-
рини сақлаб қолган. Муаллифлар А.Ирга-
шев ва Ю.Медведовскаянинг ушбу мавзуга 
бағишланган “Бир юз бир” номли романи 
Ғалаба боғидаги музей экспозицияси ва ку-
тубхонадан жой олган.

Бу тарихий ҳужжатлар билан танишиб, 
“Амерсфорт”да асир тушган 101 ўзбек-
нинг чеккан уқубатларидан юрагингиз 
доғланади. Бироқ гўё уларни озод этишга 
шошаётган Ўзбекистонда ишлаб чиқарил-
ган ва фронтга пешма-пеш жўнатилган 
 самолётлар, снарядлар, шунингдек, ўша 
машъум кунлардаги жанговар ҳаёт саси, ўз-
бек жангчиларининг мардона овози юпанч, 
қалбингизга далда бўлади.

Ремко Рейдинг номи юртдошларимизга 
яхши таниш ва жуда қадрли. Чунки у Ик-
кинчи жаҳон уруши даврида Смоленскдаги 
қақшатқич жангларда мардларча курашган 
ва асирга олиниб, фашистларнинг Нидер-
ландиядаги “Амерсфорт” концлагерига 
ташланган 101 ўзбек аскарининг аччиқ 
қисмати ҳақида биринчилардан бўлиб бонг 
урган фидойи ижодкор.

Нидерландия заминида хоки ётган 101 
ўзбек жангчиси 1941 йилда фашистлар то-
монидан асир олинган ва 1942 йил 9 апрел-
да қатл этилган. Айнан Ремко Рейдинг 
ташаббуси ва саъй-ҳаракатлари билан “Со-
вет жангчилари шон-шуҳрати майдони” 
жамғармаси ҳар йили шу қайғули санада 

Ўзбекистон Фанлар академияси ака-
демиги, элементар зарралар ва атом ядро 
физикаси соҳасидаги дунё тан олган олим 
Б.Йўлдошев 1945 йил 9 майда Тошкент 
шаҳрида, зиёли оилада дунёга келган. 1968 
йилда Тошкент давлат университетининг 
физика факультетини имтиёзли тугатган, 
1971 йилда Дубнадаги Бирлашган ядро 
тадқиқотлари институтида номзодлик дис-
сертациясини ҳимоя қилган. 1981 йилда 
эса физика-математика соҳасида доктор-
ликни ёқлаган. 

У номзодлик диссертациясини ҳимоя 
қилганида 25 ёшли навқирон йигит эди.  Шу 
пайтгача Бирлашган ядро тадқиқотлари инс-
титутида ҳеч ким бу ёшда ядро физикаси 
соҳасида номзодлик диссертациясини ҳимоя 
қилган эмасди. 

Беҳзод Йўлдошев Ўзбекистон Фанлар 
академиясидаги илк илмий фаолиятини 
Ядро физикаси институтида кичик илмий 
ходимликдан бошлаган, сўнгра Физика-тех-
ника институтида катта илмий ходим, лабо-
ратория мудири, Ядро физикаси институти 
директори, 2000-2005 ва 2017-2024 йиллар-
да ЎзФА президенти лавозимида ишлаган. 
2001-2005 ва 2020-2024 йилларда Олий 
Мажлис Сенати аъзоси — сенатор бўлган. 

Давлатимиз раҳбари таъбири билан айт-
ганда, биз бугун миллий тикланишдан мил-
лий юксалишга эришишни ўз олдимизга 
энг муҳим ва устувор вазифа қилиб қўйдик. 
Шубҳасиз, бу юксалишга эришиш йўлидаги 
муҳим омиллардан бири илм-фан ривожи-
дир. Шу боис, Шавкат Мирзиёев Президент-
лигининг дастлабки кунларидаёқ илм аҳли, 
академиклар билан учрашди ва 2017 йилда 
Фанлар академияси президенти лавозимига 
академик Б.Йўлдошев сайланди. 

Ўша кундан республиканинг энг йирик 
илмий ташкилоти — Фанлар академияси 

учун янги давр бошланди. Ташкилотнинг 
янги президенти эса ушбу ислоҳотлар боши-
да турганлардан бири бўлди.  

Беҳзод Йўлдошев раҳбарлик фаолияти-
ни бош лаганда академия жар ёқасига келиб 
қолганди. Тизимда атиги 18 та илмий ташки-
лот мавжуд бўлиб, қолганлари турли важлар 
билан ёпилган ёки қайсидир ташкилот ва ва-
зирликлар ихтиёрига ўтказиб юборилганди. 

Кўп ўтмай ислоҳотлар натижаси би-
рин-кетин бўй кўрсата бошлади. Олдинги 
илмий ташкилотлар академия таркибида 
қайтарилди, янгилари ташкил этилди. Юқо-
ри малакали илмий кадрлар тайёрлаш, хори-
жий илмий марказлар билан ҳамкорликни 
ривожлантириш, йирик дастурларни амалга 
ошириш, илмий натижаларни иқтисодиёт 
тармоқларига йўналтириш асосий мақсадга 
айланди. 

Илмий фаолияти элементар зарралар 
физикаси, ядро физикаси, саноат, қишлоқ 
хўжалиги ва тиббиёт соҳаларида ядро тех-
нологияларидан фойдаланиш каби масала-
ларни қамраб олган Беҳзод Йўлдошев дунё 
тан олган физик олим эди. У Америка фи-
зиклари жамияти аъзоси, Индиана, Вашинг-
тон (АҚШ) ва Кембриж (Буюк Британия) 
университетлари фахрий доктори, Ислом 
дунёси академияси — ИАС академиги, Бир-
лашган ядро тадқиқотлари институти (Рос-
сия) фахрий доктори, Халқаро фанлар ака-
демиялари уюшмаси — МААН академиги, 
Қозоғистон Миллий фанлар академияси хо-
рижий аъзоси, Россия Таълим ва фан вазир-
лиги ҳузуридаги Олий аттестация комиссия-
си аъзоси, 2022 йилда нанотехнологиялар ва 
ахборот технологиялари йўналишида Россия 
Фанлар академиясининг хорижий аъзоси 
этиб сайланганди.

У Австриянинг Вена шаҳрида жойлашган 
Халқаро атом энергияси агентлигининг фан 
бўйича маслаҳатчиси ҳамда Бирлашган ядро 
тадқиқотлари институти бош илмий ходими 
лавозимларида фаолият юритган ва  шу соҳа-
да илмий мактаб ярата олган олим эди. Ака-
демик ядровий хавфсизликни мустаҳкамлаш 
ва ядро қуролларини тарқатмаслик бўйича 
амалий ечимлар ишлаб чиқиш юзасидан йи-
рик лойиҳаларга раҳбарлик қилган.

собиқ “Амерсфорт” концлагерининг юрт-
дошларимиз отиб ташланган майдонида 
хотира тадбири ўтказиб келади.

Р.Рейдинг Иккинчи жаҳон урушининг 
ўзбекистонлик 101 қаҳрамони ва қурбони 
тақдирини чуқур ўрганиб, шу қайғули ва 
ибратли воқеа тафсилотлари ҳақида “Шон-
шуҳрат майдони болалари” номли китоб 
ёзган. Бу борадаги изланишларини 20 йил-
дан буён садоқат ва матонат билан изчил 
давом эттирмоқда.

Камина 2022 йил январида Брюсселда 
таниқли журналист ва адиб Ремко Рейдинг 
билан бир неча бор учрашганман. Қизғин 
мулоқотларимиз чоғида қаттол урушнинг 
ўзбекистонлик 101 қаҳрамони ва қурбони 
тақдирини чуқур ўргангани ҳамда ана шу 
қайғули ва ибратли воқеа тафсилотлари 
ҳақида алоҳида китоб ёзгани учун унга 
миннатдорлик изҳор этиш имконига эга 
бўлганимдан фахрланаман. 

Ўша мулоқотларнинг бирида Ўзбекис-
тон Республикаси Президенти Шавкат 
Мирзиёев ташаббуси билан 2020 йили 

Тошкент шаҳрида очилган “Ғалаба боғи” 
ёдгорлик мажмуаси таркибида 101 ўзбек 
жангчиси хотирасига бағишлаб “Концла-
герь” ёдгорлиги бунёд этилгани ҳақида 
гаплашдик. Шунингдек, “Шон-шараф” дав-
лат музейида, Р.Рейдинг тўплаган тарихий 
далил ва ҳужжатлардан фойдаланган ҳолда 
айни мавзуни ёритишга қаратилган махсус 
павильон ишлаб турганига оид хабарни у 
мамнуният билан қабул қилди. 

Нидерландиялик маданият арбоби  
Б.Чарлак 2021 йилда “Ўзбекистон — Буюк 
ипак йўлининг гавҳари” номли китобини 
нашр эттирди. Ушбу китобда 101 ўзбек 
аскарининг аччиқ қисмати ҳақида Р.Рей-
динг тақдим этган тарихий маълумотлар 
қайд этилган.

Эътибор беринг: БМТ Бош  Ассамблеяси 
2025 йилни Халқаро тинчлик ва ишонч 
йили деб эълон қилгани замирида  муайян 
ҳаётий воқеалар ва таҳдидли далиллар 
ётибди. Стокгольм тинчлик муаммолари-
ни ўрганиш институти (SIRPI) ҳисоботида 
қайд этилишича, 2024 йилда глобал ҳарбий 
харажатлар 2,7 триллион долларга етиб, 
ўтган йилга нисбатан 9,4 фоиз ошган. Бу 
“совуқ уруш” даври тугаганидан бери ку-
затилган энг кескин ўсишдир. Афсуски, 
мудофаа харажатларининг ошиш тенден-
цияси кетма- кет ўн йилдан бери давом эт-
моқда.

Президентимиз Парламентлараро  
 Итти фоқнинг яқинда мамлакатимизда ўт-
казилган 150-Ассамблеясидаги нутқида 
ташвиш билан уқтирганидек, “Сўнгги йил-
ларда дунёнинг турли минтақаларида қу-
ролли тўқнашувлар, экологик ва техноген 
фожиалар, иқтисодий инқирозлар, “савдо 
урушлари”, терроризм ва экстремизм таҳ-
дидлари тобора кучайиб бормоқда. Бундай 
ўта мураккаб шароитда жаҳонда тинчлик-
ни сақлаш, ижтимоий тараққиёт ва адо-
латни таъминлашда парламентлар ишти-
роки ва таъсирини оширишни замоннинг 
ўзи талаб этмоқда”.

Бинобарин, Иккинчи жаҳон уруши 
инсоният тарихидаги энг мудҳиш, энг бе-
шафқат тўқнашув бўлганини унутишга 
ҳаққимиз йўқ. Ўшанда жангу жадаллар 
Европа, Осиё ва Африка қитъаларида, ҳаво 

ва океанларда кечган. Баъзи маълумотларга 
кўра, бу урушда жами 85 миллионгача ин-
сон ҳалок бўлган. Ер юзи беҳисоб вайрона-
гарчилик ва қаҳатчиликка юз тутган.

БМТ Инсон ҳуқуқлари бўйича олий 
комиссари (ҳозир собиқ) Зайд Раад ал-Ҳу-
сайн Ўзбекистонга расмий ташрифи дои-
расида 2017 йил 12 май куни Ер юзи сай-
қали саналмиш Самарқанд шаҳрини зиёрат 
қилганида унга ҳамроҳ бўлгандим. Ушбу 
нуфузли меҳмон ўшанда Иккинчи жаҳон 
уруши даврида фашистлар истило қилган 
Голландия (Нидерландия)га махсус поезд-
да олиб келинган 101 ўзбек аскарининг 
асирликдаги аччиқ қисмати ҳақидаги жур-
налист тадқиқотларини ўқиб, халқимиз-
нинг меҳрибонлиги ва улуғворлигига ихло-
си чандон ортганини сўзлаб берганди.

Бу ўринда фашистларнинг тарғибот бў-
йича рейхс-министри Йозеф Геббельснинг 
машъум режасига кўра, жанггоҳларда асир 
олинган ва Европадаги ўлим лагерларидан 
бири бўлмиш “Амерсфорт”га қамалган 
ўзбек ўғлонлари тарихи ҳақида сўз бор-

моқда. Ушбу ҳарбий асирлар Москвага 
 бошланадиган ҳужум олдидан фашист ар-
миясининг руҳини кўтаришга қаратилган 
“тарғибот фильми”да “жонли ва таъсир-
чан роль” ўйнаб беришлари керак бўлган. 
Аммо ушбу қабиҳ режа амалга ошмаган.

Гап шундаки, лагернинг атрофи ўрал-
ган, серёмғир осмон остидаги қўрасида 
юртдошларимизга неча кунлаб овқат бе-
рилмай, ғайриинсоний шароитда сақлан-
ган. Улар кундузи тоғда тош майдалаш ва 
ташишга мажбурланиб, кечаси ухлашга 
имкон берилмай, шафқатсиз калтаклан-
ган, тинимсиз хўрланган. Бир куни лагерга 
Геббельснинг генераллари бошчилигидаги 
фашист амалдорлари, шунингдек, киноопе-
раторлар ва режиссёрлардан иборат катта 
ижодий гуруҳ келади.

Шу муносабат билан озода ва саришта ли-
бослардаги, кўркам кўринишли фашист офи-
церлари эзилган ва азобдан букчайиб қолган, 
жулдур кийимлардаги асирлар қаршисида 
саф тортади. Чироқлар ёнади, кино камера-
лари ишга тушади. Машинада янги ёпилган, 
ёқимли ҳиди уфуриб турган иссиқ нонлар 
олиб келинади. Немис офицери ўзига новвой 
узатган булкани олиб, девордан ичкарига — 
ўзбек асирлари томон улоқтиради.

Фашистлар фикрича, “инсон қаторида 
кўрилмайдиган”, лагердаги “шароитлар” 
туфайли одамийлик қиёфасини ҳам йўқо-
таёзган оч-наҳор ва хастаҳол асирлар ўзаро 
нон талашиб, кинобоп томоша кўрсатиши 
керак эди. Бу, ўз навбатида, Гитлернинг 
немислар — олий ирқ, бошқа миллатларда 
эса инсонийликка хос зиғирча ҳам хислат 
йўқ, деган манфур ғоясини тасдиқлаб бе-
рарди. Бироқ бундай бўлмайди.

Атрофга жимжитлик чўкади. Бир муд-
датдан кейин асирлардан бири ерда ётган 
нонни қўлига олиб, уч марта ўпади ва кў-
зига суртади. Сўнг нонни кенг даврада чор-
дона қуриб ўтирган ўзбек асирларнинг ёши 
улуғига — муаллимга олиб боради. Муал-
лим нонни бўлаклаб, дастлабки ушоғини 
энг кичик ёшли маҳбусга узатади.

Шу тариқа нон бўлаклари ҳаммага тенг 
тақсимланади. Муаллим охирги бўлакни 
ўзига олади. Ўзбек биродарларимиз шош-
май, ҳовлиқмай, одоб сақлаб, бирин-кетин 

навбат билан ейди. Охирида Худонинг неъ-
мати учун шукрона фотиҳаси ўқилгач, улар 
тарқалади. 

Бундай кутилмаган сценарий фашист-
лар тахмин қилгандек якун топмайди. 
Оқибатда юртдошларимиз жуда қаттиқ жа-
золанади. Ўзбек асирларнинг ҳаммасини 
ўрмонга олиб бориб, отиб ташлашади.

Кейинчалик бу ибратли тарихий воқеа-
дан хабар топган голландиялик журналист, 
ёзувчи ва тадқиқотчи Ремко Рейдинг узоқ 
изланишлари натижасида айни мавзуда 
йирик китоб ёзган. Муаллифлар Анвар 
Иргашев ва Юлия Медведовскаянинг “Бир 
юз бир” номли романи ҳам шу мавзуга 
бағишланган. Бу ҳақда яна китоблар чоп 
этилмоқда, оммавий ахборот воситаларида 
атрофлича маълумотлар эълон қилинмоқда.

Ўз навбатида, ғалабанинг 75 йиллиги 
арафасида ўзбек киноижодкорлари милла-
тимизнинг гўзал сийрати, азалий одоби ва 
инсонпарварлик фазилатларини теран очиб 
берадиган ушбу ҳаётий қисса асосида “101” 
номли бадиий фильмни тасвирга олди. Қат-
тол урушнинг 101 қаҳрамони ва қурбони 
ҳақидаги бу фильм “Ўзбеккино” миллий 
агентлиги томонидан мувофиқлаштирил-
ган ҳолда “Uzbekistan Film”, “Omad Film 
Production”, “DF SERVICE” компаниялари 
ҳамкорлигида тайёрланган.

Режиссёр Ҳамидулла Ҳасановнинг Ик-
кинчи жаҳон уруши йилларида ўзбекис-
тонлик бир юз бир аскарнинг мардонавор 
жасорати ва фожиали тақдири ҳақидаги 
ҳужжатли маълумотларга асосланган “101” 
фильми миллий кинематографиямиз учун 
яна бир аҳамиятли қадам бўлди. “Бир юз 
бир ўзбек қаҳрамонининг иккинчи жаҳон 
урушида қозонилган ғалабага қўшган 
бебаҳо ҳиссаси, оммавий қаҳрамонлиги 
бутун дунёдаги инсонлар хотирасида аба-
дий сақланиб қолади!” — дейди сценарий 
муаллифи Юлия  Медведовская.

Шу маънода, инсон қадрини жойига 
қўйиш йўлидаги улкан хизматлари, хусу-
сан, Нидерландия заминида фашизм қурбо-
нига айланган ўзбек жангчилари шахсини 
аниқлаш йўлида кўрсатган фидойилиги 
ва юртдошларимиз хотирасига юксак ҳур-
мат-эҳтироми учун Ремко Рейдинг ҳар қан-
ча таҳсину эътирофимизга муносиб деб 
биламан.

Ремко Рейдинг ҳозир Нидерландия-
нинг “Совет жангчилари шон-шуҳрати 
 майдони” жамғармаси бошқаруви раиси 
лавозимида ишлайди. Мазкур ёдгорлик 
маж муаси Амерсфорт шаҳрининг “Раст-
хоф” қабристонига туташ ҳудудда жойлаш-
ган, бу ерда 865 совет аскари, жумладан, 
101 ўзбек жангчиси дафн этилган.

Р.Рейдинг ана шу қурбонларнинг шах-
сини аниқлаштириш учун изчил изланиш-
лар олиб бормоқда. Хусусан, 2021 йилда 
ўзбекистонлик жангчиларга тааллуқли 
экани тахмин қилинган бир қанча тарихий 
ҳужжатни топишга муваффақ бўлган.

Тадқиқотчининг уруш қурбонлари хо-
тирасини тиклаш, шахсини аниқлаш, қа-
риндошларини топиш борасидаги эзгу фао-
лияти Нидерландия ва Россия томонидан 
юқори баҳоланган. Хусусан, у 2014 йилда 
Нидерландиянинг Оран-Нассау ордени ри-
цари унвони билан тақдирланган. Лёсден 
шаҳри (Нидерландия) мэрлиги 2019 йилда 
Р.Рейдингни жамият олдидаги хизматлари 
учун Анни де Бофорспелд кўкрак нишони 
билан мукофотлаган.

Р.Рейдинг Ўзбекистонга бир неча бор 
келган ва Иккинчи жаҳон уруши даврида-
ги ўзбек жангчилари жасоратига бағишлаб 
ташкил этилган тадбирларда қатнашган. 
Айниқса, “Ғалаба боғи” ёдгорлик мажмуа-
си бунёд этилганидан кейинги даврда юр-
тимизга ташриф буюриб, оммавий ахборот 
воситаларида ушбу тарихий мажмуадан ол-
ган таассуротларини самимий изҳор этгани 
эътиборлидир.

Унинг Нидерландия тупроғида дафн 
этилган ўзбек жангчилари қабрларини обод 
қилиш ташаббуси, бир томондан, миллий 
ва умуминсоний қадриятларга мос бўлса, 
иккинчи томондан, янги Ўзбекистонда ин-
сон қадрини таъминлаш борасидаги давлат 
сиёсатига тўлиқ жавоб беради. 

Янада муҳими, бу борадаги маъна-
вий-маърифий ташаббуслар Ўзбекистон 
халқининг тарихий қаҳрамонлиги, фидоко-
рона меҳнатини улуғлаш, ёш авлодни она 
ватанга садоқатли, бугунги тинч, осойишта 
ҳаётни асраб-авайлашга қодир инсонлар этиб 
тарбиялашга хизмат қилиши билан ғоят қадр-
ли. Давлатимиз раҳбари таъбири билан айт-
ганда, “Биз тинчлик ва мустақиллик учун 
ўз жонини аямаган ота-боболаримиз ва 
мард ўғлонларимизнинг улкан жасорати, 
матонати ҳамда фидойиликларини юра-
гимизда абадий сақлаймиз”.

шу кунларда кенг жамоатчилик вакиллари иштирокида 
юртимизнинг барча ҳудудида иккинчи жаҳон урушида 
қозонилган ғалабанинг 80 йиллиги ҳамда 9 май — Хотира ва 
қадрлаш куни муносабати билан “ватан равнақи, тинчлиги ва 
ҳимояси йўлидаги қаҳрамонлик унутилмайди” шиори остида 
ҳарбий-ватанпарварлик ва маданий-маърифий тадбирлар 
ўтказилмоқда.

Беҳзод Йўлдошев ташаббуси билан Рос-
сиянинг Бирлашган ядро тадқиқотлари инс-
титутидаги Ўзбекистон Республикаси аъзо-
лиги қайта тикланган. У 400 дан зиёд илмий 
иш, жумладан, 5 та монография ва 20 дан 
ортиқ ихтиро муаллифидир. Унинг илмий 
раҳбарлигида 10 нафар фан доктори ва 30 
нафарга яқин фан номзоди тайёрланган. 

Олим Беруний номидаги Ўзбекистон 
давлат мукофоти ва Халқаро ЭСО мукофоти 
совриндоридир. “Меҳнат шуҳрати”, “Фидо-
корона хизматлари учун” орденлари билан 
тақдирланган. “Ўзбекистон Республикасида 
хизмат кўрсатган фан арбоби”, “Қорақал-
поғистонда хизмат кўрсатган фан арбоби” 
унвонларига эга.   

Академик ўз устида мунтазам ишлар ва 
атрофидагилар ҳам билимли бўлиши учун 
барча имкониятларни яратиб беришга ин-

тиларди. Кўриниши улуғвор бўлса-да, ёши 
ва мансабидан қатъи назар, барчани бирдек 
ҳурмат қиларди. Қоровуллардан тортиб, фар-
рошларгача “Хонадонлар тинчми, ойликлар-
ни вақтида оляпсизларми, иш жараёнида 
қандай камчиликлар ёки муаммолар бор?” 
деб сўраганига кўп бор гувоҳ бўлганман. 

Беҳзод Йўлдошев ФА президентлигига 
сайланган дастлабки пайтлар эди. Бир куни 
хонамга кириб келиб, “Салом, мен Беҳзод” 
деб қўл узатди. Мени таажжублантиргани, 
салобатининг ўзиёқ одамни ҳайиқтирадиган 
шундай олим, раҳбар оддий ходимга ўзини 
камтарона таништирса?! Шу кундан бошлаб 
унга ҳурматим янада ошди. 

У меҳридарё, жуда маданиятли инсон 
эди. Ҳар йили 8 март арафасида бир қучоқ 
гул олиб, қаватма-қават юриб, аёлларни 
табриклаб чиқарди. Ишимизда нимадир 
камчилик бўлса ёки топшириқ ўз вақтида 
бажарилмаса, ҳеч қачон овозини кўтариб 
гапирганини эслай олмайман. “Бунинг мана 
шу жойида шунақа камчилиги бор” ёки “Шу 
ишни бажаринг, илтимос”, дерди. Тушунган 
ходим учун бу “илтимос” юзга бир тарсаки 
тортгандай гап эди. 

Улуғ олим билан олти йил бирга ишла-
дим. Балки бу қисқа муддатдир. У киши 
ҳақида ёзишга қанчалик ҳаққим бор, бил-
майман, лекин англаганим, Беҳзод Йўл-
дошев нафақат олимлиги, балки инсоний 
фазилатлари билан ҳам барчамизнинг юра-
гимиздан жой олган эди. Уни фақат яхши хо-
тиралар, ФА ривожи учун қилган ҳар битта 
яхши амали билан эслаймиз. Фанлар акаде-
миясининг ҳар бир хонасида, ҳар бир ташки-
лотида унинг излари бор. 

Билимли кишилар макон ва замондан қатъи 
назар, ҳар доим улуғланган. Академик Беҳзод 
Йўлдошев ҳаёт бўлганида бу йил муборак 80 
ёшни қарши олган бўларди. Унинг ёрқин хоти-
раси ўзбек халқининг қалбида мангу яшайди. 
Олим яратган илмий мактаб, беқиёс маънавий 
мерос асрлар давомида нафақат ўзбек, балки 
дунё илм-фанига бебаҳо, қимматли манба бў-
либ хизмат қилиши, шубҳасиз.

Моҳира  ЖУМАНоВА,
ЎзфА матбуот котиби 

САЛОБАТИ УЛУҒВОР 
инсоннинг қалби маърифат билан қувватланади, қадри эса илм 
билан юксалади. Юртимизда маърифатдан қувват олиб, илмдан 
қадр топган инсонлардан бири академик беҳзод йўлдошев эди. 
у ҳаёти давомида олимликнинг бутун машаққатини, шарафини 
тотиб кўрди ва чинакам камолотга эришди.

аммО ўзи камтарин 
илм фидОйиси эди

ВАТАН ВА ТИНЧЛИК ЙЎЛИДАГИ 
ЖАСОРАТ УНУТИЛМАЙДИ

9 май – хотира ва 
қадрлаш куни

Бех,зод Й¢лдошев 
таваллудининг 80 йиллиги

“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим доНиёРоВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  Г-546.

36390 нусхада босилди.
ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “ШАРҚ” НМАК масъул.

Босмахона телефони: (71) 233-11-07.

“Янги Ўзбекистон” ва “Правда Востока” 
газеталари таҳририяти” ДМ

Манзилимиз:  
100060, Тошкент шаҳри, 

Маънавият кўп нарсага, кўп нарса эса 
маънавиятга боғлиқ. ҳаётнинг ўзи маънавият. 
У адолат, меҳр, тарбия, одоб, илм, эътибор, қунт, 
интилиш ва ҳоказолар билан бутунлик касб 
этади. Чиройли, тоза-озода ва ўзига ярашган 
кийим кийиш, давраларда ўзини босиқ, 
хотиржам тутиш, меҳмоннавозлик, уй-жойни 
саришта сақлаш, каттага ҳурмат, кичикка  
иззат — буларнинг бари маънавият!

МАъНАВиЯТ

Бугун мамлакатимизда тўйлар ва оила-
вий бошқа маросимларни ўтказишни 
ҳуқуқий асосда тартибга солиш масаласи 
жамоатчилик муҳокамаси марказида ту-
рибди. Ушбу ҳужжатни қабул қилишдан 
кўзланган мақсад исрофгарчиликка қар-
ши курашиш, ёш авлодни тежамкорлик 
ва оқилона сарф-харажатга ўргатишдир. 
У аҳолининг реал кайфияти ва ижтимоий 
эҳтиёжларидан келиб чиққан ҳолда ишлаб 
чиқилмоқда.

Бундай ҳужжатларни қабул қилиш реал 
вазиятни пухта ўрганиш, аҳоли фикри-
ни билишни талаб қилади. Маънавият ва 
маърифат маркази томонидан 2023-2024 
йилларда илмий-амалий изланиш ўтка-
зилган эди. “Жамият ижтимоий-маънавий 
муҳитини баҳолаш ва соғломлаштириш” 
мавзусидаги кенг қамровли сўровнома 
натижаси ушбу ҳужжатни тезроқ қабул 
қилиш кераклигини кўрсатади. Фикримиз 
асосли бўлиши учун сўзимизни тадқиқот 
бўйича мавзуга тегишли натижалар таҳли-
ли билан давом эттирсак. 

Ушбу тадқиқотда мамлакат аҳолиси-
нинг 1 фоизи, яъни 347 мингдан ортиқ 
фуқаро қамраб олинди. Илмий жиҳатдан 
бу миқдор социал ўрганув ўтказиш ва 
баҳолашга етарлидир. Мазкур тадқиқотда 
аҳолининг тўй ва бошқа маросимлар бора-
сидаги кайфияти, интилиши ва ижтимоий 
фаоллик даражаси ижобий кўрсаткичга 
эга экани кўринди. Масалан, сўровнома-
да “оилавий тадбирни, тўй ёки бошқа 
маъракани ҳамма каби эмас, балки 
бошқача, яъни фақат яқинлар билан 
ўтказишга қарор қилган оилага қан-
дай муносабатда бўлар эдингиз?” деган 
савол бор эди. Умумий хулосага кўра,  
68 фоиз иштирокчи бундай ҳаракатни 
қўллаб-қувватлашини билдирган. Бу 
рақам жамиятимизда бошқалар гапига 
қулоқ тутмай, ўзи учун қулай шароит яра-
тиш, оммага эргашмай, мустақил қарор 
қабул қилишга интилиш кучли эканини 
кўрсатади. Бу ижтимоий анъаналарга 
нисбатан танқидий ёндашув шаклланиб 
бораётганидан далолат. 

“Сизнингча, оилавий ажралишлар-
нинг кўпайишига нималар сабабчи 
бўляпти?” деган сўров тадқиқотнинг яна 
бир муҳим саволи эди. Бунга респондент-
ларнинг аксар қисми сабр-қаноат йўқли-
гини биринчи сабаб сифатида кўрсатди. 
Иккинчи ўринда эса айнан “Урф-одат 
ва маросимларнинг серхаражатлиги 
туради”, деган жавоб бўлди. Бу ортиқча 

Биринчи ҳолат. Онам билан шифокор 
кўригидан қайтаётган эдик. Муолажани 
бошлаш учун дори олмоқчи бўлиб, уйи-
миз яқинидаги яхши дорихонани мўлжал 
қилиб кетяпмиз. Чорраҳанинг қизил чи-
роғида тўхтадим. Менинг олдимда тўхта-
ган юк автомобили билан чап томондаги 
енгил машина ҳайдовчиси қўлларини 
пахса қилиб бир-бирига нималардир дер-
ди. Фурсат ўтмай ҳар иккови машина-
дан тушиб, кўчада муштлаша бошлади. 
Атрофдагилар нима бўлаётганини анг-
лашга, келиб уларни ажратишга, муро-
сага келтиришга улгурмасдан, жисмоний 
имкониятлари нисбатан юқори бўлган юк 

автомобили ҳайдовчиси рақибини аёвсиз, 
шафқатсизлик билан калтаклашга тушди.

Бу каби хунук манзарани кўриб кўник-
маган онамнинг “Ҳозир бир-бирини ўл-
дириб қўяди-ку”, дея мазаси қочди. Шаҳд 
билан машинадан тушиб, онамнинг 
“ҳай-ҳай”лашига қарамай, улар томон 
югурдим. Унгача 5-6 йўловчию бошқа 
ҳайдовчилар вазиятни юмшатиш ҳарака-
тини бошлаб юборган эди. Яқинлашга-
нимда енгил машинанинг 25 ёшлар атро-
фидаги эгаси калтак ва зарбалардан ерда 
юз-кўзи қон бўлиб ётарди. Унга қараган-
да 2-3 ёш каттароқ бўлган муштумзўр би-
ровнинг гапига қулоқ солмас, атрофдаги-
ларнинг ушлаб олганига қарамай, рақиби 
томон хезланишда давом этарди.

Бу орада чорраҳада ҳаракат тўхтаб, тир-
бандлик бошланган, томошаталаблар анча 
кўпайиб қолганди. Маълум бўлишича, чор-
раҳага яқинлашишда бири иккинчисига ха-
лақит берган, униси ёмон сўз билан сўкин-
ган, буниси жавоб қайтарган, оғзаки жанг 
авж олиб, муштлашувга айланган. 

Кўп ўтмай йўл-патрул хизмати ходим-
лари етиб келиб, бири тирбандликни бар-
тараф этиш, яна бири ҳайдовчилар билан 
суриштирув ишига киришиб кетди. “Тез 
ёрдам” ҳам пайдо бўлиб, жабрланувчига 
малҳам босди. 

— Ёшларга нима бўлган-а, инсон ин-
сонни таҳқирлаши шу қадар осон бўл-
дими? — деди онам ҳаракатни давом эт-
тирганимизда. — Юрагим ўйнаб кетди-я. 
Ахир айб иш қилгани бир оғиз узр айтиб, 
билмай қолдим, мендан ўтди, деса-ку, 
олам — гулистон. Сен ҳам йўлда юрасан, 
жуда эҳтиёт бўлгин, жаҳлга эрк берма, 
оғир-вазмин одам ютқазмайди, ҳеч бўл-
маса, битта гапдан қол, ўчакишиш яхши-
лик олиб келмайди, болам! Жим турган 

ва сохта ижтимоий босимлар оила барқа-
рорлигига салбий таъсир кўрсатаётганини 
 англатади.

Албатта, жамиятни қийнаётган бундай 
масалалар ечими ҳам одамларнинг ўзи-
да бўлади. Шу боис, тадқиқот доирасида 
ушбу муаммоларнинг ечими борасидаги 
фикрлар ҳам ўрганилди.

Сўровда қатнашган фуқаролар, тўй- 
маъракалардаги ортиқча дабдаба, исроф-
гарчилик ва фақат кўзкўзлаш учун ўткази-
ладиган, серхарж, тўқима маросимларни 
ўтказишга қарши курашиш керак деган 
фикрларни айтган. Шунингдек, жамиятда 
сунъий ижтимоий рақобат орқали келиб 
чиқаётган иқтисодий-маънавий таназ-
зулларга қарши қатъий чоралар кўришни 
таклиф қилган.

Аҳолининг катта қисми давлатдан тўй 
ва бошқа маросимларни адолатли ҳамда 
аниқ мезонлар асосида тартибга солувчи 
меъёрий ҳужжат қабул қилишни сўраган. 
Шунинг ўзиёқ жамиятда ушбу масала-
га нисбатан жиддий ижтимоий буюртма 

шакл ланганини кўрсатади. Тадқиқотда 
яна бир ижобий тенденция кузатилди — 
жамиятимиз болалар таълимига ҳам жид-
дий эътибор бера бошлаган. 

Иштирокчиларга “Маблағингиз ҳаёт 
даражасини таъминлаш учун етарли 
бўлса, ортиқчасини нимага сарфлар 
эдингиз?” деган савол берилди. Уларнинг 
32 фоизи маблағни фарзанд таълими ва 
тарбиясига сарфлашни афзал кўришини 
айтган. Демак, жамиятимизда топганимиз 
тўйга эмас, таълимга буюрсин, дейдиган 
инсонлар кўпайиб бормоқда. 

Тўй ва бошқа маросимларни тартибга 
солишга оид янги ҳужжат қабул қилиниши 
фақат ҳуқуқий чора эмас, балки жамият-
нинг ички талабидан келиб чиққан муҳим 
ислоҳотдир. Кейинги йилларда юртимизда 
китобхонликка кенг эътибор берилмоқда. 
Маънавий-маърифий ишлар замонга мос 
тарғиб этиляпти. Бундай ислоҳотлар са-
мара бера бошлади. Асрий муаммога 
халқимизнинг ўзи ечим беряпти. Муҳи-
ми, бундай ўзгаришлар илмий тадқиқот, 
социо логик сўровлар орқали амалга оша-
ётгани ҳуқуқий ҳужжатга эҳтиёж борлиги-
ни кўрсатмоқда. 

Суҳроб ХидиРоВ,
Республика Маънавият ва 
маърифат маркази бўлим 

бошлиғи 

ТОПГАНИМИЗ 
ТАЪЛИМГА БУЮРСИН

турли маросим ва тўйларни ихчам ўтказиш халқимизнинг 
бир асрлик орзусига айланган. Жадидларимиз кураша 
бошлаган исрофгарчиликдан ҳали-ҳамон қутулиб кета 
олмадик. даврнинг ўзи бу масалани ҳуқуқий асосга таяниб ҳал 
этиш фурсати етганини кўрсатяпти.

2025 йил 8 май, 93-сон

ҳар қандай киши жавоб қайтаришдан 
ожиз, жим туриш ожизлик, дегани эмас. 
Шундай кишилар бор, қалби оғриётгани, 
агар гапирса, бу оғриқ янада кучайиб ке-
тиши туфайли жим туради. Шундайлар 
бўладики, гапирган гапи фойда бермас-
лигини билгани учун ҳам сукут сақлай-
ди. Улар бошқаларга зарар бериб қўймас-
лик учун ғазабини босиб сукут сақлайди. 
Баъзилар ожизлик санайдиган сукут ас-
лида катта куч маҳсулидир!

— Хўп, ойижон! Кўнгилга яқин ол-
манг, кўчада шунақа аҳмоқлар бир-бирда 
учраб туради.

Дорихонадан муолажа учун ёзилга-
нига қўшимча юрак дори ҳам сотиб оли-
шимга тўғри келди. 

иккинчи ҳолат. Аввалги иш жойим 
манзили “Халқлар дўстлиги” метросига 
яқин жойда эди. Таҳририятимиз жойлаш-
ган салобатли бинонинг қаватлари кўп-
лаб турли идораларга ижарага берилган 
бўлиб, ким қайси ташкилотда ишлашини 
аниқ билмасак-да, эшикдан кириб-чиқиб 
юрадиган ходимларнинг юз-кўзлари ис-
сиқ бўлиб қолганди. 

Ёз фасли эди. Бир куни эрталаб одат-
дагидек метродан чиқиб ишхонага бо-
раётсам, мендан 10-15 қадам олдинда 
7-қаватда ишлайдиган Игорь ака кетяпти. 
Кўриниши зиёли, юзи чўзинчоқ, бир ту-
там сочини доим силлиқ тараб юрадиган 
55 ёшлар атрофидаги бу одам билан шах-
сан салом-алигимиз бўлмаса-да, исмини 
эшитгандим. Янглишмасам, иқтисодиёт 
соҳаси билан боғлиқ ташкилотда мута-
хассис эди.

Хуллас, Игорь ака доим кўтариб юра-
диган сумкасидан ярим литрли елим 
идиш чиқариб, ичидаги сувни йўл чек-
касида катта тувакка экиб қўйилган 

тан олган маънавияти юксак халқ, мил-
лат сифатида ўзлигимиз, илдизларимиз-
дан бохабарлик керак бугун бизга. Буни 
ҳаётнинг ўзи тақозо этмоқда. 

Маънавият кўп нарсага, кўп нарса 
эса маънавиятга боғлиқ. Ҳаётнинг ўзи 
маънавият. У адолат, меҳр, тарбия, одоб, 
илм, эътибор, қунт, интилиш ва ҳоказо-
лар билан бутунлик касб этади. Чиройли, 
тоза-озода ва ўзига ярашган кийим ки-
йиш, давраларда ўзини босиқ, хотиржам 
тутиш, меҳмоннавозлик, уй-жойни са-
ришта сақлаш, каттага ҳурмат, кичикка 
иззат — буларнинг бари маънавият!

Хушмуомалалик, бозор-ўчар қилиш, 
ёши катталарга ёки кўпчиликка салом бе-
риш, овқатланиш, жамоат транспортида 
кексаларга жой бўшатиш, ўзи яшаб тур-
ган маҳалла, кўчани обод қилишга ҳисса 
қўшиш, бошқаларга нафим тегсин дея 
кўчат экиш ҳам маънавият.

Бугун ҳаётимизнинг ажралмас бўла-
гига айланишга улгурган ва бизни доим 
ўзига ром қилиб келаётган интернет-
дан тўғри фойдаланиш, ижтимоий тар-
моқларда ҳар хил воқеликларга бош-
қаларга ҳурмат сақлаган ҳолда фикр 
билдириш, ўзгалар фикрини ҳурмат қи-
лиш, бўлмағур янгиликларни тарқатмас-
лик, аҳолини бундай нарсаларга ишон-
масликка тарғиб қилиш ҳам маънавиятли 
инсонга хос хислат.

Китоб ўқиш, яқинлар ва фарзандларда 
мутолаага меҳр уйғотиш, таниш- билишлар 
ўртасида китобхонликни тарғиб қилиш, 
яхши китоб ўқиганда уни бошқалар билан 
бўлишиш ва шу орқали асарни ўқишга ун-
даш ҳам маънавиятга дахлдор.

Ҳатто қанақа қўшиқ тинглаш, ТВ 
орқали қайси канални кўриш ҳам инсон 
маънавиятининг белгиси. Бундай мисол-
ларни кўплаб келтириш мумкин. Демак, 
туриш-турмушимизнинг ўзи маънавият. 
Маънавиятсиз киши боши берк кўчага 
кириб қолган одам. Ундан чиқишнинг 
чораси битта — ортга қайтиш. Яъни мил-
латимизнинг азалий қадриятларига юз 
буришдир.

Нодир МАҳМУдоВ,
“Янги Ўзбекистон” мухбири

 манзарали гулларга қуйди. Сув эски бўл-
са, идишини бўшатди шекилли деб ўй-
ладим. Кейин бошқа идиш олиб, сал на-
ридаги иккинчи тувакдаги гулларга ҳам 
сув тўкди. Ҳайрон бўлдим. Кунлар ўтиб, 
айни ҳолатга яна 2-3 бор гувоҳ бўлдим. 

Бир куни метродан чиқишда салом бе-
риб, ўзимни таништирдим. Битта бинода, 
аммо турли ташкилотларда ишлашимиз-
ни, бир-биримиз билан деярли гаплашма-
ганимизни, бу камчиликка барҳам бериш 
кераклигини айтиб, кулдирган бўлдим. 
Бир оз юрганимиздан кейин мен кутган 
ва менга керак ҳолат юз берди. Игорь ака 
сумкасини очиб, сув олди.  

— Тўғриси, аввал ҳам шу ишингизни 
икки-уч бор кўрдим. Нега бундай қила-
сиз? Идишда қандай сув, нега уни тўкиб 
юборасиз?

Гулларга обиҳаёт берар экан, Игорь 
ака бундай деди:

— Ерга, дарахтлар орасига экилган 
гуллар керак пайтда суғориш тизими 
орқали сув ичади. Қарасам, мана бу 
тувакдаги гуллар доим қақраб ётади. 
Ора-чора сув ичириб тураман. Табиат ти-
рик жон, унга ҳам ғамхўрлик керак.

— Шунинг учун ҳар куни уйдан сув 
олиб келасизми?

— Ҳа, менга бунинг оғирлиги йўқ. 
Идишларни уйим олдидан оқиб ўтадиган 
ариқдан тўлдириб оламан.

— Сизнинг бу ишингиз ҳақида мақола 
ёзсак бўлар экан.

Ҳозирча бу гапимнинг уддасидан чиқа 
олмаган бўлсам-да, қачонки ўша томон-
ларга йўлим тушиб қолса, Игорь ака ҳаёт 
бериб келаётган катта тувакдаги гуллар 
ёнидан юраман. Гуркираб, яшнаб ўса-
ётган гуллар бу йўлдан ҳамон Игорь ака 
ўтиб-қайтаётганидан дарак бериб туради.

* * *
Юқоридаги икки воқеани бежиз тилга 

олмадик. Назаримизда, уларнинг асосида 
инсон маънавияти ётибди. Ҳар қандай ва-
зиятда, ҳолатда инсон маънавияти билан 
инсондир. Гоҳида шуни унутиб қўяёт-
ганимиз эса ачинарли, албатта. Бугун, 
давлатимиз раҳбари таъбири айтганда, 
маънавият ҳаётимизда янги куч, янги ҳа-
ракатга айланиши лозим. Азалдан дунё 

инсон қачондир 
бошидан ўтказган ҳар 

қандай оғир ва оғриқли 
кунлар уни нималаргадир 

ўргатади. масалан, ушбу 
ҳолат такрорланмаслиги 

чораларини кўришга 
кўникма ҳосил қилади. ҳар 

кимнинг ўз ўтмиши бор. 
Ўша ўтмиши нурли бўлса, 
уни ривожлантиради ёки 
зулматли ўтмиши таъқиб 

қилмаслиги учун ундан 
қочади. бунинг номини 
хулоса дейдилар. ҳамма 
гап ўша хулосани тўғри 

чиқаришда.

ундан фақат Ортга 
қайтибгина чиқилади

БОШИ БЕРК КЎЧА

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

6


